
Монгол Улсын Их Хурлын 2009 оны хаврын ээлжит чуулганы 7 дугаар сарын 03-ны өдөр /Баасан гариг/-ийн нэгдсэн хуралдаан 10 цаг 20 минутад Төрийн ордны УИХ-ын чуулганы нэгдсэн хуралдааны танхимд эхлэв.


Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 74 гишүүнээс 46 гишүүн ирж, 62.1 хувийн ирцтэй байв. Үүнд:


Чөлөөтэй: П.Алтангэрэл, Н.Алтанхуяг, Б.Батбаяр, Н.Батбаяр, Су.Батболд, Я.Батсуурь, Б.Бат-Эрдэнэ, Г.Батхүү, С.Баяр, Г.Баярсайхан, Р.Буд, Л.Гантөмөр, Д.Ганхуяг, Л.Гүндалай, Г.Занданшатар, Д.Батбаяр, С.Ламбаа, Д.Одбаяр, С.Оюун, Р.Раш, Ж.Сүхбаатар, Ч.Улаан, Ц.Цэнгэл, О.Чулуунбат

Өвчтэй: Э.Бат-Үүл, Х.Наранхүү, Ч.Сайханбилэг, Ө.Энхтүвшин

Нэг.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт оруулах тухай хуулийн төслүүд /анхны хэлэлцүүлэг/


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн зөвлөх Д.Нарантуяа, Төрийн байгуулалтын байнгын хорооны зөвлөх О.Тунгалаг, референт З.Нямцогт нар байлцав.


Хуулийн төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Дондог танилцуулав.


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно.


Д.Дэмбэрэл:-Дээрх хуулийн төслүүдийг анхны хэлэлцүүлгээр батлах Төрийн байгуулалтын байнгын хорооноос гаргасан горимын саналыг дэмжье.


Зөвшөөрсөн

32


Татгалзсан

19


Бүгд


51


62.7 хувийн саналаар горимын санал дэмжигдлээ.


Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт оруулах тухай хуулийн төслийг баталъя.

Зөвшөөрсөн

39


Татгалзсан

12


Бүгд


51


76.5 хувийн саналаар хууль батлагдлаа.

Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

35


Татгалзсан

16


Бүгд


51


68.6 хувийн саналаар хууль батлагдлаа.


Уг асуудлыг 10 цаг 30 минутад хэлэлцэж дуусав.

Хоёр.Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төсөл /эцсийн хэлэлцүүлэг/

Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, нарийн бичгийн дарга Ч.Содномцэрэн, УИХ-ын Тамгын газрын Эрх зүй, хууль тогтоомжийн  хэлтсийн дарга Д.Насанжаргал, зөвлөх Л.Лхагвасүрэн, Төрийн байгуулалтын байнгын хорооны зөвлөх О.Тунгалаг нарын бүрэлдэхүүнтэй ажлын хэсэг байлцав.


Хуулийн төслийг эцсийн хэлэлцүүлэгт бэлтгэсэн талаархи Төрийн байгуулалтын байнгын хорооноос гаргасан танилцуулгыг УИХ-ын гишүүн Э.Мөнх-Очир танилцуулав.


Д.Дэмбэрэл:-УИХ-ын гишүүн Ж.Батсуурийн гаргасан, “Төсөлд дор дурдсан агуулга бүхий заалт нэмэх:


54.4.6.Нөхөн сонгууль эхлүүлэхээр товлон зарласан өдрөөс хойш 30 хоногийн дотор санал хураалт явуулна” гэсэн Төрийн байгуулалтын байнгын хорооны саналыг дэмжье.


УИХ-ын гишүүн Д.Дондог, ажлын  хэсгээс Н.Лувсанжав нар тайлбар хийв.


Зөвшөөрсөн

38


Татгалзсан

15


Бүгд


53


71.7 хувийн саналаар дэмжигдлээ.

Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төслийг баталъя.


/Уг хуулийн төслийг батлах санал хураалт явуулахад цөөнх болсон тул энэ санал хураалтыг хүчингүйд тооцох санал хураалт явуулж дэмжигдсэн тул дахин санал хураалт явуулав/

Зөвшөөрсөн

36


Татгалзсан

18


Бүгд


54


66.7 хувийн саналаар хууль батлагдлаа.


Уг асуудлыг 10 цаг 40 минутад хэлэлцэж дуусав.


Гурав.Кувейт Улсад Монгол Улсын Элчин сайдын яам нээн ажиллуулах тухай УИХ-ын тогтоолын төсөл /анхны хэлэлцүүлэг/


Хэлэлцэж буй асуудалтай холбогдуулан Гадаад харилцааны яамны Америк, Ойрхи Дорнод, Африкийн газрын захирал Б.Одонжил, 3 дугаар нарийн бичгийн дарга Т.Төгсбилгүүн, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Д.Нарантуяа, Аюулгүй байдал, гадаад бодлогын байнгын хорооны зөвлөх М.Элбэгдорж, референт Ч.Чулуунбаатар нар байлцав.


Хуулийн төслийг анхны хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Н.Энхболд танилцуулав.


Байнгын хорооны санал, дүгнэлттэй холбогдуулан УИХ-ын гишүүн С.Бямбацогтын асуусан асуултад УИХ-ын дарга Д.Дэмбэрэл, УИХ-ын гишүүн З.Энхболд нар хариулж, тайлбар хийв.


Д.Дэмбэрэл:-Кувейт Улсад Монгол Улсын Элчин сайдын яам нээн ажиллуулах тухай УИХ-ын тогтоолын төслийг анхны хэлэлцүүлгээр батлах Аюулгүй байдал, гадаад бодлогын байнгын хорооноос гаргасан горимын саналыг дэмжье.


Зөвшөөрсөн

41


Татгалзсан

12


Бүгд


53


77.4 хувийн саналаар горимын санал дэмжигдлээ.


Кувейт Улсад Монгол Улсын Элчин сайдын яам нээн ажиллуулах тухай УИХ-ын тогтоолын төслийг баталъя.

Зөвшөөрсөн

45


Татгалзсан

5


Бүгд


50


90.0 хувийн саналаар тогтоол батлагдлаа. УИХ-ын гишүүд дээрх тогтоолын эцсийн найруулгыг сонссонд тооцов.


Уг асуудлыг 10 цаг 50 минутад хэлэлцэж дуусав.


Дөрөв.Үл хөдлөх эд хөрөнгийн барьцааны тухай, Үл хөдлөх эд хөрөнгийн барьцааны тухай хуулийг дагаж мөрдөх журмын тухай, Иргэний хуульд нэмэлт, өөрчлөлт оруулах тухай, Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт, өөрчлөлт оруулах тухай, Банк бус санхүүгийн үйл ажиллагааны тухай хуульд нэмэлт оруулах тухай, Ипотекийн зүйлийг шүүхийн бус журмаар худалдан борлуулах журмын тухай хуулийг хүчингүй болсонд тооцох тухай, Төрийн болон орон нутгийн өмчийн тухай хуульд нэмэлт оруулах тухай, Газрын тухай хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/

Хэлэлцэж буй асуудалтай холбогдуулан Монголбанкны мөнгөний бодлого, судалгааны газрын захирал Д.Болдбаатар, Санхүүгийн зохицуулах хорооны дэд дарга Д.Дүгэржав, Зам, тээвэр, барилга, хот байгуулалтын яамны газрын дарга Г.Мягмар, Улсын бүртгэлийн ерөнхий газрын бүртгэлийн газрын дарга Ж.Майзориг, Монголын ипотекийн корпорацийн гүйцэтгэх захирал Ц.Энхбаяр, хуулийн зөвлөх П.Сугарням, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Г.Цэрэндулам, Н.Баярмаа, Эдийн засгийн байнгын хорооны зөвлөх Ж.Батсайхан, референт Д.Цэцэгмаа нарын бүрэлдэхүүнтэй ажлын хэсэг байлцав.


Хуулийн төслийг анхны хэлэлцүүлэгт бэлтгэсэн талаархи Эдийн засгийн болон Хууль зүйн байнгын хорооноос гаргасан хамтарсан санал, дүгнэлтийг УИХ-ын гишүүн Ж.Энхбаяр танилцуулав.


Хууль зүйн болон Эдийн засгийн байнгын хорооноос гаргасан дараахь зарчмын зөрүүтэй саналын томъёоллоор санал хураалт явуулав.

Д.Дэмбэрэл:-УИХ-ын гишүүн Ж.Энхбаяр, Д.Балдан-Очир, Н.Батбаяр, Ц.Дашдорж, Н.Ганбямба, Д.Зоригт, Э.Мөнх-Очир, Ж.Сүхбаатар, З.Энхболд нарын гаргасан Хууль зүйн болон Эдийн засгийн байнгын хороо дэмжсэн саналууд: 
1.Төслийн дараахь агуулгатай 3.3 дахь хэсгийг хасах.

“3.3.Хуульд заасан журмаар иргэний гүйлгээнээс хасагдаагүй улсын бүртгэлд бүртгүүлсэн барилга, байгууламж, орон сууц, бусад үл хөдлөх эд хөрөнгө, тэдгээртэй холбогдох эрх, Монгол улсын иргэнд өмчлүүлсэн газар барьцааны зүйл байна” гэсэн Байнгын хороодын дэмжсэн саналыг дэмжье.

Зөвшөөрсөн

48

Татгалзсан

7

Бүгд


55

87.3 хувийн саналаар дэмжигдлээ.


2.Төслийн 3.1 дэх хэсгийн “барьцааны” гэснийг “үл хөдлөх эд хөрөнгө, түүнтэй холбоотой эрхийн барьцаа /цаашид “барьцаа” гэх/-ны” гэж өөрчлөх гэсэн Байнгын хороодын дэмжсэн саналыг дэмжье.

Зөвшөөрсөн

46

Татгалзсан

7

Бүгд


53

86.8 хувийн саналаар дэмжигдлээ.


3.Төслийн 4 дүгээр зүйлийг дараахь байдлаар өөрчлөх:

“4 дүгээр зүйл.Барьцааны талууд
4.1.Барьцаалагч нь өөрийн шаардлагаа тэргүүн ээлжинд хангуулахаар барьцаалуулагчийн үл хөдлөх эд хөрөнгө, түүнтэй холбоотой эрхийг барьцаалсан иргэн, хуулийн этгээд байна.

4.2.Барьцаалуулагч нь гэрээний үүргийг биелүүлэх баталгаа болгон үл хөдлөх эд хөрөнгө, түүнтэй холбоотой эрхийг барьцаалуулсан иргэн, хуулийн этгээд байна.

4.3.Барьцаалуулагч нь үүрэг гүйцэтгэгч, эсхүл гуравдагч этгээд байж болно” гэсэн Байнгын хороодын дэмжсэн саналыг дэмжье.

Зөвшөөрсөн

38

Татгалзсан

14

Бүгд


52

73.1 хувийн саналаар дэмжигдлээ.


4.Төслөөс дараахь агуулгатай 5.2-оос 5.5 дахь хэсгийг хасах.

“5.2.Барьцаалуулагч барьцааны зүйлийг үүргийн гүйцэтгэлийг хангуулах хүртэл эзэмших, ашиглах эрхтэй.

5.3.Барьцаалуулагч нь үүрэг гүйцэтгэгч, эсхүл гуравдагч этгээд байж болно.

5.4.Барьцаалагч нь барьцааны зүйлээр өөрийн шаардлагыг тэргүүн ээлжинд хангуулах эрхтэй.

5.5.Энэ хуулийн 5.3-т заасан “барьцаалуулагчийг барьцааны гэрээгээр үүрэг хүлээсэн этгээд гэж үзнэ” гэсэн Байнгын хороодын дэмжсэн саналыг дэмжье.

Зөвшөөрсөн

42

Татгалзсан

8

Бүгд


50

84.0 хувийн саналаар дэмжигдлээ.

5.Төслийн 6.1 дэх хэсгээс “хуульд өөрөөр заагаагүй бол” гэснийг хасах гэсэн Байнгын хороодын дэмжсэн саналыг дэмжье.

Зөвшөөрсөн

30

Татгалзсан

21

Бүгд


51

58.8 хувийн саналаар дэмжигдлээ.

6.Төслийн 6.2 дахь хэсгийн “өөрийн санхүүгийн тайландаа” гэснийг “нягтлан бодох бүртгэлд” гэж өөрчлөх гэсэн Байнгын хороодын дэмжсэн саналыг дэмжье.

Зөвшөөрсөн

40

Татгалзсан

12

Бүгд


52

76.9 хувийн саналаар дэмжигдлээ.

7.Төслийн 7 дугаар зүйлийг дараахь байдлаар өөрчлөх:

“7 дугаар зүйл. Барьцаагаар хангагдах шаардлага
7.1.Гэрээнд өөрөөр заагаагүй бол барьцаагаар Иргэний хуулийн 165.6-д зааснаас гадна дараахь шаардлагыг хангана.

7.1.1.нэмэгдүүлсэн хүү

7.1.2.барьцааны зүйлийг худалдан борлуулахад гарсан зардал

7.1.3.улсын тэмдэгтийн хураамж, нөхөн төлүүлэх шүүхийн зардал.

7.2.Хууль болон гэрээнд өөрөөр заагаагүй бол барьцаагаар хангагдах шаардлагын хэмжээ нь энэ хуулийн 7.1-д заасан хураамж, зардал Иргэний хуулийн 165.6-д заасан хохирол, анз, хүүгийн нийлбэрээс хэтрэхээргүй байна.

7.3.Гэрээнд барьцаагаар хангагдах шаардлагын хэмжээг тусгайлан тогтоосон бол ийнхүү тогтоосноос илүү гарсан хэсгийг энэ хуулийн 7.1, 7.2, 8 дугаар зүйлд зааснаас бусад тохиолдолд барьцаалуулагч хариуцахгүй” гэсэн Байнгын хороодын дэмжсэн саналыг дэмжье.

Зөвшөөрсөн

31

Татгалзсан

21

Бүгд


52

59.6 хувийн саналаар дэмжигдлээ.

8.Төслийн 9.1 дэх хэсгийг дараахь байдлаар өөрчлөх:

“9.1.Барьцаалуулагч өөрийн өмчлөлд байгаа Иргэний хуулийн 84.3-т заасан үл хөдлөх эд хөрөнгө, түүнтэй холбоотой эрхийг барьцаалуулах эрхтэй” гэсэн Байнгын хороодын дэмжсэн саналыг дэмжье.

Зөвшөөрсөн

43

Татгалзсан

9

Бүгд


52

82.7 хувийн саналаар дэмжигдлээ.

9.Төслийн 10 дугаар зүйлийн гарчиг, мөн зүйлийн 10.1 дэх хэсгийн “хөрөнгийг” гэснийг “хөрөнгө, түүнтэй холбоотой эрх” гэж өөрчлөх гэсэн Байнгын хороодын дэмжсэн саналыг дэмжье.

Зөвшөөрсөн

40

Татгалзсан

10

Бүгд


50

80.0 хувийн саналаар дэмжигдлээ.

10.”Дундын өмчлөлийн үл хөдлөх эд хөрөнгө” гэсний дараа “түүнтэй холбоотой эрхийг” гэж нэмэх гэсэн Байнгын хороодын дэмжсэн саналыг дэмжье.

Зөвшөөрсөн

43

Татгалзсан

7

Бүгд


50

86.0 хувийн саналаар дэмжигдлээ.

11.Төслийн 10.2 дахь хэсгийг дараахь байдлаар өөрчлөх.

“10.2.Үл хөдлөх эд хөрөнгө дундаа, хэсгээр өмчилж байгаа өмчлөгч өөрт оногдох хэсгээ барьцаалуулахад Иргэний хуулийн 108.3-т заасны дагуу бусад өмчлөгчдөд мэдэгдэнэ” гэсэн Байнгын хороодын дэмжсэн саналыг дэмжье.

Зөвшөөрсөн

34

Татгалзсан

16

Бүгд


50

68.0 хувийн саналаар дэмжигдлээ.

12.Төслийн 11.1 дэх хэсгийг дараахь байдлаар өөрчлөх:

“11.1.Барьцааны гэрээ /цаашид “гэрээ” гэх/-г Иргэний хуулийн нийтлэг журам, энэ хуулийг баримтлан бичгээр байгуулах бөгөөд түүнд Иргэний хуулийн 156.2-т зааснаас гадна дараахь зүйлийг тусгана:

11.1.1.барьцаагаар хангагдах шаардлага, түүний хэмжээ, хэрэв үнэ буюу төлбөрийн хэмжээг урьдчилан тогтоогоогүй бол түүнийг тодорхойлох журам.

11.1.2.барьцаагаар хангагдах үүргийг гүйцэтгэх хугацаа, үүрэг нь өөр гэрээнд үндэслэсэн бол уг гэрээний талууд гэрээг байгуулсан огноо, газар, түүнтэй холбоотой бусад нөхцөл.

11.1.3.барьцааны зүйлийн байршил, тухайн зүйл нь барьцаалуулагчийн өмч мөн болохыг нотлох баримт, эд хөрөнгийн өмчлөх эрхийг бүртгэсэн байгууллагын нэр, өмчлөх эрхийн улсын бүртгэлийн гэрчилгээний дугаар.

11.1.4.барьцааны зүйлийг өөр этгээдэд барьцаалуулсан эсэх тухай лавлагаа

11.1.5.барьцаагаар хангагдах үүргийг хэсэгчлэн гүйцэтгэх бол төлбөр гүйцэтгэх хугацаа, давтамж, хэмжээ, эсхүл тэдгээрийг тодорхойлох журам
11.1.6.барьцааны шаардлагыг хангах журам

11.1.7.барьцаалагчийн эрх нь барьцаалбараар гэрчлэгдэх эсэх тухай заалт

11.1.8.барьцааны зүйл нь үл хөдлөх эд хөрөнгөтэй холбоотой эрх бол тухайн эрхийг олж авсан гэрээний үндсэн нөхцөл, хугацаа
11.1.9.барьцааны зүйлтэй холбоотой гуравдагч этгээдийн эд хөрөнгийн эрх
11.1.10.бусад зүйл.” гэсэн Байнгын хороодын дэмжсэн саналыг дэмжье.

Зөвшөөрсөн

36

Татгалзсан

14

Бүгд


50

72.0 хувийн саналаар дэмжигдлээ.

13.Төслийн 11.2 дахь хэсгийн “Барьцааны” гэсний өмнө “Хуульд заасан бөгөөд” гэж нэмэх гэсэн Байнгын хороодын дэмжсэн саналыг дэмжье.

Зөвшөөрсөн

38

Татгалзсан

13

Бүгд


51

74.5 хувийн саналаар дэмжигдлээ.

14.Төслийн 13.1 дэх хэсгийг дараахь байдлаар өөрчлөх:

“13.1.Барьцаалуулагч нь барьцааны зүйлтэй холбоотой гуравдагч этгээдийн түрээслэх болон бусад хязгаарлагдмал эрхийн талаар барьцаалагчид бичгээр мэдэгдэх бөгөөд ийнхүү мэдэгдээгүй бол барьцаалагч нь гэрээнд өөрчлөлт оруулах буюу үүргийг хугацаанаас нь өмнө гүйцэтгэхийг шаардах эрхтэй.” гэсэн Байнгын хороодын дэмжсэн саналыг дэмжье.

Зөвшөөрсөн

39

Татгалзсан

11

Бүгд


50

78.0 хувийн саналаар дэмжигдлээ.

15.Төслийн 14 дүгээр зүйлийг дараахь байдлаар өөрчлөх:

“14 дүгээр зүйл. Барьцаалбар
14.1.Хууль ёсны эзэмшигчийнхээ дор дурдсан эрхийг гэрчилсэн зөвшөөрлийн, биет үнэт цаасыг барьцаалбар гэнэ
14.1.1.өөр нотолгоо шаардахгүйгээр үл хөдлөх эд хөрөнгийн барьцаагаар хангагдсан мөнгөн төлбөрийн үүргийн биелэлтийг хүлээн авах, шаардах,

14.1.2.үндсэн үүргийн гүйцэтгэлийг хангаж байгаа үл хөдлөх эд хөрөнгийн барьцааны эрх.

14.2.Хуульд заасан тохиолдолд барьцаалбар үйлдэнэ.” гэсэн Байнгын хороодын дэмжсэн саналыг дэмжье.

Зөвшөөрсөн

37

Татгалзсан

11

Бүгд


48

77.1 хувийн саналаар дэмжигдлээ.

16.Төслийн Гуравдугаар бүлэг болон төсөлд байгаа “барьцааны гэрчилгээ” гэсэн үгийг “барьцаалбар” гэж өөрчлөх гэсэн Байнгын хороодын дэмжсэн саналыг дэмжье.

Зөвшөөрсөн

35

Татгалзсан

14

Бүгд


49

71.4 хувийн саналаар дэмжигдлээ.

17.Төслийн  15.1.3-ын “овог, эцэг /эх/-ийн болон өөрийн нэр, оршин суугаа газар, хэрэв барьцаалагч нь хуулийн этгээд бол түүний” гэснийг хасах гэсэн Байнгын хороодын дэмжсэн саналыг дэмжье.

Зөвшөөрсөн

41

Татгалзсан

8

Бүгд


49

83.7 хувийн саналаар дэмжигдлээ.

18.Төслийн 15.1.7 дахь заалтыг “15.1.7.барьцаагаар хангагдах үүргийг хугацаанаас нь өмнө гүйцэтгэж болох эсэх тухай заалт” гэж өөрчлөх гэсэн Байнгын хороодын дэмжсэн саналыг дэмжье.

Зөвшөөрсөн

40

Татгалзсан

9

Бүгд


49

81.6 хувийн саналаар дэмжигдлээ.

19.Төслийн 15.1.9 дэх заалтыг дараахь байдлаар өөрчлөх:

“15.1.9.үл хөдлөх эд хөрөнгөтэй холбоотой эрхийг барьцаалсан бол тухайн үл хөдлөх эд хөрөнгийн талаарх энэ хуулийн 15.1.8-д заасан мэдээлэл, уг эрхийн хүчинтэй байх хугацаа.” гэж өөрчлөх гэсэн Байнгын хороодын дэмжсэн саналыг дэмжье.

Зөвшөөрсөн

34

Татгалзсан

17

Бүгд


51

66.7 хувийн саналаар дэмжигдлээ.

20.Төслийн 16.2 дахь хэсгийг дараахь байдлаар өөрчлөх:

“16.2.Бүртгэлийн байгууллага барьцаалбарт гэрээ байгуулсан огноо, газрыг тэмдэглэж, хуудас бүрт гарын үсэг зурж, тэмдэг дарах бөгөөд хуулбарыг хувийн хэрэгт авч, ажлын 5 хоногийн дотор барьцаалагчид эх хувийг хүргүүлнэ.” гэсэн Байнгын хороодын дэмжсэн саналыг дэмжье.

Зөвшөөрсөн

44

Татгалзсан

7

Бүгд


51

86.3 хувийн саналаар дэмжигдлээ.

21.Төслийн 19.3 дахь хэсгийн “баримт бичгийг хавсаргана” гэснийг “баримт бичгээр нотолно” гэж өөрчлөх гэсэн Байнгын хороодын дэмжсэн саналыг дэмжье.

Зөвшөөрсөн

43

Татгалзсан

8

Бүгд


51

84.3 хувийн саналаар дэмжигдлээ.

22.Төслийн 19.6-г дараахь байдлаар өөрчлөх:

“19.6.Үүрэг гүйцэтгэгч нь дараахь тохиолдолд барьцаалбарыг үзүүлсэн этгээдийн өмнө уг үүргийг гүйцэтгэхээс татгалзах эрхтэй:

19.6.1.барьцаалбарыг шилжүүлсэн тухай хэлцлийг хүчин төгөлдөр бус гэж тооцуулах, эсхүл уг үндэслэлээр хэлцлийг хүчин төгөлдөр бус гэж тооцсоноос үүссэн үр дагаврыг арилгах тухай нэхэмжлэлээр шүүх хэрэг үүсгэн хянаж байгаа,

19.6.2.барьцаалбарыг шинээр олгох журмыг зөрчсөний улмаас түүнийг хүчингүйд тооцож, барьцаалбар дээр нэр заагдсан үүрэг гүйцэтгэгч нь түүгээр хүлээсэн үүргийг хариуцахгүй болсон.” гэсэн Байнгын хороодын дэмжсэн саналыг дэмжье.

Зөвшөөрсөн

44

Татгалзсан

7

Бүгд


51

86.3 хувийн саналаар дэмжигдлээ.

23.Төслийн 20.1 дэх хэсгийн “тохиолдолд эрхийн улсын бүртгэлийн алба” гэснийг “барьцаалуулагч” гэж өөрчлөх гэсэн Байнгын хороодын дэмжсэн саналыг дэмжье.

Зөвшөөрсөн

47

Татгалзсан

3

Бүгд


50

94.0 хувийн саналаар дэмжигдлээ.

24.Төслийн 21.4 дэх хэсэгт “Барьцаалуулагч нь” гэсний дараа “Иргэний хуулийн 157.5.1-д заасны дагуу” гэж нэмэх гэсэн Байнгын хороодын дэмжсэн саналыг дэмжье.

Зөвшөөрсөн

43

Татгалзсан

8

Бүгд


51

84.3 хувийн саналаар дэмжигдлээ.

25.Төслийн 23 дугаар зүйлийн гарчиг болон 23.1, 23.2 дахь заалтаас “болон үүрэг гүйцэтгэгчийн зээлийн эрсдлийн” гэснийг хасах гэсэн Байнгын хороодын дэмжсэн саналыг дэмжье.

Зөвшөөрсөн

41

Татгалзсан

10

Бүгд


51

80.4 хувийн саналаар дэмжигдлээ.

26.Төслийн дараахь агуулгатай 24 дүгээр зүйлийг хасах:

“24 дүгээр зүйл.Барьцааны зүйл устах, гэмтэхээс сэргийлэх
24.1.Барьцаалуулагч нь барьцааны зүйлийг устах, гэмтэхээс сэргийлэх арга хэмжээг хууль, түүнд нийцсэн эрх зүйн акт болон барьцааны гэрээнд заасны дагуу авах бөгөөд хэрэв тийм арга хэмжээг заагаагүй бол ердийн шаардлагад тохирсон арга хэмжээ авах үүрэгтэй.

24.2.Барьцааны зүйл устах, гэмтэх аюул бодитойгоор бий болсон бол барьцаалуулагч энэ тухай барьцаалагчид нэн даруй мэдэгдэх үүрэгтэй” гэсэн Байнгын хороодын дэмжсэн саналыг дэмжье.

Зөвшөөрсөн

41

Татгалзсан

10

Бүгд


51

80.4 хувийн саналаар дэмжигдлээ.

27.Төслийн дараахь агуулгатай 25.2 дахь хэсгийг хасах:

“25.2.Энэ хуулийн 25.1-д заасан хэрэгт барьцаалагч гуравдагч этгээдээр оролцох эрхтэй.” гэсэн Байнгын хороодын дэмжсэн саналыг дэмжье.

Зөвшөөрсөн

39

Татгалзсан

12

Бүгд


51

76.5 хувийн саналаар дэмжигдлээ.  
28.Төслийн 27.1 дэх хэсэгт “Барьцаалуулагч нь” гэсний дараа  “барьцааны зүйлийг зориулалт бусаар ашигласан,” гэж нэмэх гэсэн Байнгын хороодын дэмжсэн саналыг дэмжье.

Зөвшөөрсөн

43

Татгалзсан

8

Бүгд


51

84.3 хувийн саналаар дэмжигдлээ.

29.Төслийн  28.1 дэх хэсгийн “Гэрээнд өөрөөр заагаагүй бол” гэсний дараа  “гэнэтийн буюу давагдашгүй хүчин зүйлийн улмаас” гэж нэмэх гэсэн Байнгын хороодын дэмжсэн саналыг дэмжье.

Зөвшөөрсөн

44

Татгалзсан

7

Бүгд


51

86.3 хувийн саналаар дэмжигдлээ.

30.Төслийн 38.2 дахь хэсгийг дараахь байдлаар өөрчлөх: 

“38.2.Хэрэв өмнөх барьцаалагч давуу эрхээ эдлээгүй бол барьцааны зүйлээс өөрийн шаардлагыг тэргүүн ээлжинд хангуулах эрх нь дараагийн барьцаалагчид шилжинэ.” гэсэн Байнгын хороодын дэмжсэн саналыг дэмжье.

Зөвшөөрсөн

38

Татгалзсан

12

Бүгд


50

76.0 хувийн саналаар дэмжигдлээ.

31.Төслийн 39 дүгээр зүйлийг дараахь байдлаар өөрчлөх: 

“39 дүгээр зүйл. Шаардах эрхийг шилжүүлэх
“39.1.Барьцаалагч нь шаардах эрхийг  шилжүүлэхэд Иргэний хуулийн 123 дугаар зүйлийг баримтална.” гэсэн Байнгын хороодын дэмжсэн саналыг дэмжье.

Зөвшөөрсөн

43

Татгалзсан

7

Бүгд


50

86.0 хувийн саналаар дэмжигдлээ.

32.Төслийн дараахь агуулгатай 40.7 дахь хэсгийг хасах:
“40.7.Бусдад шилжүүлэхийг хориглосон барьцаалбарыг шилжүүлсэн бичилт хүчин төгөлдөр бус байна.” гэсэн Байнгын хороодын дэмжсэн саналыг дэмжье.

Зөвшөөрсөн

40

Татгалзсан

10

Бүгд


50

80.0 хувийн саналаар дэмжигдлээ.

33.Төслийн 45.4.2-ын “бүртгүүлбэл зохих” гэсний дараа “үл хөдлөх эд хөрөнгө болох” гэж нэмэх гэсэн Байнгын хороодын дэмжсэн саналыг дэмжье.

Зөвшөөрсөн

42

Татгалзсан

8

Бүгд


50

84.0 хувийн саналаар дэмжигдлээ.

34.Төслийн 46.1-ийн “Барьцаалагч, барьцаалуулагч нар” гэсний дараа  “энэ хуулийн 11.2 т зааснаар” гэж нэмэх гэсэн Байнгын хороодын дэмжсэн саналыг дэмжье.

Зөвшөөрсөн

45

Татгалзсан

5

Бүгд


50

90.0 хувийн саналаар дэмжигдлээ.

35.Төслийн дараахь агуулгатай 46.2 дахь хэсгийг хасах:
“46.2.Энэ хуулийн 46.1-д заасан гэрээг бичгээр байгуулж, нотариатаар гэрчлүүлнэ.” гэсэн Байнгын хороодын дэмжсэн саналыг дэмжье.

Зөвшөөрсөн

45

Татгалзсан

3

Бүгд


48

93.8 хувийн саналаар дэмжигдлээ.

36.Төслийн 47 дугаар зүйлийн гарчигийн “шүүхээс гадуур” гэсний дараа  “дуудлага худалдаагаар” гэж нэмэх гэсэн Байнгын хороодын дэмжсэн саналыг дэмжье.

Зөвшөөрсөн

34

Татгалзсан

14

Бүгд


48

70.8 хувийн саналаар дэмжигдлээ.

37.Төслийн 47.1 дэх хэсгийг дараахь байдлаар өөрчлөх: 

“47.1.Барьцааны зүйлийг шүүхээс гадуур дуудлага худалдаагаар худалдах ажиллагааг барьцаалагч, барьцаалуулагчийн харилцан тохиролцож сонгосон, ийнхүү тохиролцоогүй бол барьцаалагчийн сонгосон үл хөдлөх эд хөрөнгө худалдах асуудлаар мэргэшсэн, хөндлөнгийн хуулийн этгээд гэрээний үндсэн дээр зохион байгуулна.” гэсэн Байнгын хороодын дэмжсэн саналыг дэмжье.

Зөвшөөрсөн

45

Татгалзсан

5

Бүгд


50

88.9 хувийн саналаар дэмжигдлээ.

38.Төслийн 47.2 дахь хэсгийг дараахь байдлаар өөрчлөх: 

“47.2.Дуудлага худалдааны анхны үнийг Иргэний хуулийн 177.1-д заасны дагуу тогтооно.” гэсэн Байнгын хороодын дэмжсэн саналыг дэмжье.

Зөвшөөрсөн

44

Татгалзсан

1

Бүгд


45

97.8 хувийн саналаар дэмжигдлээ.

39.Төслийн 47 дугаар зүйлд дараахь агуулгатай 47.10 дахь хэсэг нэмэх:

“47.10. Энэ хуулийн 47.5.2-т заасан шалтгаанаар дуудлага худалдааг дахин явуулах анхны үнэ нь энэ хуулийн 47.2-т заасан үнэ байна.” гэсэн Байнгын хороодын дэмжсэн саналыг дэмжье.

Зөвшөөрсөн

41

Татгалзсан

4

Бүгд


45

91.1 хувийн саналаар дэмжигдлээ.

 
40.Төслийн дараахь агуулгатай 48.2 дахь хэсгийг хасах:

“48.2.Дуудлага худалдааны анхны үнийг энэ хуулийн 47.2-т заасны дагуу тогтооно.” гэсэн Байнгын хороодын дэмжсэн саналыг дэмжье.

Зөвшөөрсөн

41

Татгалзсан

3

Бүгд


44

93.2 хувийн саналаар дэмжигдлээ.

41.Төслийн 49.2 дахь хэсэгт “барьцаалуулагчийн эрх үүрэг шилжинэ” гэснийг “түүний гүйцэтгэсэн үүргийн хэмжээгээр барьцаалуулагчийн эрх шилжинэ.” гэж нэмэх гэсэн Байнгын хороодын дэмжсэн саналыг дэмжье.

Зөвшөөрсөн

39

Татгалзсан

5

Бүгд


44

88.6 хувийн саналаар дэмжигдлээ.

42.Төслийн  52.1 дэх хэсгийг дараахь байдлаар өөрчлөх: 

“52.1.Барьцаалуулагч энэ хуулийн 46.1-д заасны дагуу худалдах-худалдан авах гэрээ  байгуулсан, эсхүл тухайн барьцааны зүйлийг шүүхийн журмаар болон шүүхээс гадуур дуудлага худалдаагаар худалдсан, энэ хуулийн 51 дүгээр зүйлд заасан бүртгэл хийснээр барьцааны гэрээ, барьцааны зүйлийн тухайд барьцаалагчийн эдлэх бүх эрх, барьцааны гэрээ байгуулснаас хойш барьцааны зүйлийн  тухайд үүсч бүртгүүлсэн гуравдагч этгээдийн бүх эрх тус тус дуусгавар болно.” гэсэн Байнгын хороодын дэмжсэн саналыг дэмжье.

Зөвшөөрсөн

39

Татгалзсан

5

Бүгд


44

88.6 хувийн саналаар дэмжигдлээ.

43.Төслийн 55.2-ын “шаардлагатай газрын хэсгийг” гэсний дараа “Иргэний хуулийн 151 дүгээр зүйлд зааснаар” гэж нэмэх гэсэн Байнгын хороодын дэмжсэн саналыг дэмжье.

Зөвшөөрсөн

39

Татгалзсан

5

Бүгд


44

88.6 хувийн саналаар дэмжигдлээ.

44.Төслийн 
55.3-ын “барьцаалагч, барьцаалуулагчийн хооронд” гэснийг “барьцаалуулагч, барилга байгууламж өмчлөгчийн хооронд” гэж өөрчлөх гэсэн Байнгын хороодын дэмжсэн саналыг дэмжье.

Зөвшөөрсөн

37

Татгалзсан

8

Бүгд


45

82.2 хувийн саналаар дэмжигдлээ.


45.Төслийн дараахь агуулгатай 58.1 дэх хэсгийг хасах: 

“58.1.Барьцааны зүйл болох газрыг албадан дуудлага худалдаагаар худалдан борлуулж худалдсан үнээс төлбөрийг гаргуулна.” гэсэн Байнгын хороодын дэмжсэн саналыг дэмжье.

Зөвшөөрсөн

39

Татгалзсан

6

Бүгд


45

86.7 хувийн саналаар дэмжигдлээ.

46.Төслийн  58.6.2  дахь заалтыг дараахь байдлаар өөрчлөх: 

“58.6.2. барьцаалагч эсхүл барьцаалуулагчийг” гэснийг “барьцаалагчийг” гэж өөрчлөх гэсэн Байнгын хороодын дэмжсэн саналыг дэмжье.

Зөвшөөрсөн

38

Татгалзсан

6

Бүгд


44

86.4 хувийн саналаар дэмжигдлээ.

47.Төсөлд шинээр 55 дугаар зүйл нэмэх:

 
“55 дугаар зүйл. Зориулалтын зээлийн хөрөнгөөр олж авсан газрын  барьцаа 

55.1.Хууль, гэрээнд өөрөөр заагаагүй бол банк, зээлийн эрх бүхий хуулийн этгээдийн  зориулалтын зээлийн хөрөнгөөр олж авсан газрын хувьд зээлдэгчийн  өмчлөх  эрхийг улсын бүртгэлд бүртгэснээр барьцааны эрх үүсэх бөгөөд энэ тохиолдолд банк, зээлийн үйл ажиллагаа эрхлэх эрх бүхий хуулийн этгээд нь барьцаалагч байна.” гэсэн Байнгын хороодын дэмжсэн саналыг дэмжье.

Зөвшөөрсөн

39

Татгалзсан

5

Бүгд


44

88.6 хувийн саналаар дэмжигдлээ.

48.Төсөлд дараахь агуулгатай 60 дугаар зүйл нэмэх:

“60 дугаар зүйл, Банк, зээлийн үйл ажиллагаа эрхлэх эрх бүхий хуулийн этгээдийн  зээлийн хөрөнгөөр олж авсан орон сууцны байшин, сууцыг барьцаалах 

60.1.Хууль, гэрээнд өөрөөр заагаагүй бол банк, зээлийн үйл ажиллагаа эрхлэх эрх бүхий хуулийн этгээдийн зориулалтын зээлийн хөрөнгөөр буюу түүний оролцоотойгоор олж авсан, барьсан орон сууцны байшин, сууцыг өмчлөх  зээлдэгчийн  өмчлөх  эрхийг улсын бүртгэлд бүртгэснээр барьцааны эрх үүсэх бөгөөд энэ тохиолдолд банк, зээлийн үйл ажиллагаа эрхлэх эрх бүхий хуулийн этгээд нь барьцаалагч байна.” гэсэн Байнгын хороодын дэмжсэн саналыг дэмжье.

Зөвшөөрсөн

39

Татгалзсан

5

Бүгд


44

88.6 хувийн саналаар дэмжигдлээ.

49.Төслийн 61 дүгээр зүйлийг дараахь байдлаар өөрчлөх:

“61 дүгээр зүйл. Хэрэглэгчийн эрхийг хамгаалах 

61.1.Орон сууц худалдан авах, орон сууцны нөхцөлөө сайжруулах зорилгоор орон сууц барьцаалсан бол барьцаалагч нь барьцаалуулагчид дараахь мэдээллийг бичгээр өгч, тайлбарлах үүрэгтэй: 



61.1.1.барьцаалагч, түүнийг төлөөлөх этгээдийн нэр, хаяг;



61.1.2.зээлийн зориулалт;



61.1.3.зээлийг буцаан төлөх хугацаа, төлбөрийн хэмжээ, хэсэгчлэн төлөх бол ийнхүү хэсэгчлэн төлөх хугацаа, хэмжээ, зээлийн үндсэн өр болон хүүгийн хуваарилалт, төлөх газар, төлбөр хийх арга;



61.1.4.хувьсах хүүтэй зээлийн хувьд зээлийн хүүгийн өөрчлөлтийг тодорхойлох томъёо, өөрчлөлтийн давтамж;



61.1.5.хууль тогтоомжид заасны дагуу зээл авагчийн төлбөл зохих зээлтэй холбоотой даатгалын шимтгэл, нотариатын болон бүртгэлийн хураамж, бусад зардал;



61.1.6.зээл авагч зээлийн үндсэн өр болон түүний хүүг бүхэлд нь буюу тэдгээрийн хэсгийг урьдчилан төлөх боломжтой эсэх, хэрэв боломжтой бол ийнхүү урьдчилан төлөхтэй холбоотой нөхцөл;



61.1.7.зээлийг хугацаанд нь төлөөгүй тохиолдолд  барьцааны зүйлийг алдаж болох тухай болон, тухайн эд хөрөнгөөс үүргийн гүйцэтгэлийг хангуулах үе шаттай арга хэмжээ;

 

61.1.8. барьцааны гэрээний нөхцөл, барьцааны зүйлийг ашиглах, захиран зарцуулах талаар тавих хязгаарлалт, эд хөрөнгийг хадгалж хамгаалах, гэрээнд заасан бол даатгуулах үүрэг.

61.2.Энэ зүйлийн 61.1-д заасан мэдээллийг өгөх журам, маягтыг Монголбанк,  Санхүүгийн зохицуулах хороо батлах бөгөөд уг журмыг зөрчсөн бол мэдээлэл өгөөгүй гэж үзнэ.“ гэсэн Байнгын хороодын дэмжсэн саналыг дэмжье.

Зөвшөөрсөн

37

Татгалзсан

7

Бүгд


44

84.1 хувийн саналаар дэмжигдлээ.

Хоёр. Иргэний хуульд нэмэлт, өөрчлөлт оруулах тухай хуулийн төслийн талаар
1.Төслийн 4 дүгээр зүйлийн “Иргэний хуулийн”  гэсний дараа “156.2 дахь хэсгийн “нотариатаар гэрчлүүлж” гэж нэмэх гэсэн Байнгын хороодын дэмжсэн саналыг дэмжье.

Зөвшөөрсөн

37

Татгалзсан

7

Бүгд


44

84.1 хувийн саналаар дэмжигдлээ.

2.Төслийн 5 дугаар зүйлийн “156 дугаар зүйлийн 2 дахь хэсэг” мөн “165 дугаар зүйлийн 6 дахь хэсэг” гэснийг тус тус хасах гэсэн Байнгын хороодын дэмжсэн саналыг дэмжье.

Зөвшөөрсөн

33

Татгалзсан

10

Бүгд


43

76.7 хувийн саналаар дэмжигдлээ.

 
Гурав. Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуульд дараахь өөрчлөлт оруулах
 
1.Төслийн 1 дүгээр зүйлийн 1 дэх заалт:

1 дүгээр зүйл.Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд  дараахь агуулгатай 29.5 дахь хэсэг нэмсүгэй: 

1/ 29 дүгээр зүйлийн 5 дахь хэсэг: 

“5.Иргэн, хуулийн этгээдэд олгосон зээлийн үүргийн гүйцэтгэлийг хангаж  үл хөдлөх эд хөрөнгө, түүнтэй холбоотой эрхийн барьцааны гэрээ байгуулсан тохиолдолд  зээлдэгч Үл хөдлөх эд хөрөнгө барьцаалах тухай хуульд заасан журмаар барьцаалбар үйлдэж болно.” гэсэн Байнгын хороодын дэмжсэн саналыг дэмжье.

Зөвшөөрсөн

38

Татгалзсан

5

Бүгд


43

88.4 хувийн саналаар дэмжигдлээ.

   
2.Төслийн 1 дүгээр зүйлийн 2 дахь заалт дээрх хуульд 29 дүгээр зүйлийн 6 дахь хэсэг нэмэх: 


2/ 29 дүгээр зүйлийн 6 дахь хэсэг. 

“6.Талууд гэрээнд заасан болон барьцааны зүйлийг Үл хөдлөх эд хөрөнгийн  барьцааны тухай хуульд заасан журмаар  шүүхээс гадуур худалдан борлуулна.” гэсэн Байнгын хороодын дэмжсэн саналыг дэмжье.

Зөвшөөрсөн

39

Татгалзсан

4

Бүгд


43

70.7 хувийн саналаар дэмжигдлээ.

3.Төслийн 2 дугаар зүйл. Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн ажиллагааны тухай хуулийн 2 дугаар зүйлийн “Банкны хууль” гэсний дараа “, Үл хөдлөх эд хөрөнгийн барьцааны тухай хууль” гэж нэмсүгэй.” гэсэн Байнгын хороодын дэмжсэн саналыг дэмжье.

Зөвшөөрсөн

38

Татгалзсан

5

Бүгд


43

88.4 хувийн саналаар дэмжигдлээ.

Хуулийн төслийг эцсийн хэлэлцүүлэгт бэлтгүүлэхээр Эдийн засгийн болон Хууль зүйн байнгын хороонд шилжүүлэв. 


11.25-11.30 цагт Төв аймгийн Баян сумын дунд сургуулийн 1972 оны төгсөгчид УИХ-ын чуулганы нэгдсэн хуралдааны үйл ажиллагаатай танилцав.


Хуралдаан 11 цаг 50 минутад өндөрлөв.

 
Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ 

 
ХӨТЛӨГЧ







Ц.НАРАНТУЯА
УИХ-ЫН ЧУУЛГАНЫ 2009 ОНЫ ХАВРЫН ЭЭЛЖИТ

ЧУУЛГАНЫ 7 ДУГААР САРЫН 03-НЫ ӨДРИЙН
НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 25 минутад эхлэв.


Д.Дэмбэрэл: -Гишүүд ээ. Та бүхний өнөөдрийн амар, амгаланг айлтгая. 


Өнөөдрийн чуулганы хуралдааны ирц 53 хувийн ирцтэй байна. Тийм учраас УИХ-ын хаврын ээлжит чуулганы 2009 оны 7 дугаар сарын 03-ны өдрийн нэгдсэн хуралдааныг нээснийг мэдэгдье.


Гишүүд суудлаа эзэлье. Байнгын хорооны хуралд оролцсон гишүүд орж ирж чадаагүй байгаа бол Тамгын газрынхан гишүүдийг оруулах талаар ажиллая.


Өнөөдрийн хуралдаанаар хэлэлцэх асуудал:


1.Монгол Улсын Их Хурлын чуулганы хуралдааны Дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх  ажиллагааны тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/


2.Монгол Улсын Их Хурлын Сонгуулийн тухай хуульд өөрчлөлт оруулах тухай хуулийн төсөл /эцсийн хэлэлцүүлэг/


3.Кувейт улсад Монгол Улсын Элчин сайдын яам нээн ажиллуулах тухай УИХ-ын тогтоолын төсөл /хэлэлцэх эсэх/


4.Үл хөдлөх эд хөрөнгийн барьцааны тухай, Иргэний хуульд нэмэлт, өөрчлөлт оруулах тухай, Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт, өөрчлөлт оруулах тухай, Банк бус санхүүгийн байгууллагын үйл ажиллагааны тухай хуульд нэмэлт өөрчлөлт оруулах тухай, Ипотекийн зүйлийг шүүхийн бус журмаар худалдан борлуулах журмын тухай хуулийг хүчингүй болсонд тооцох тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай, Газрын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг.


15 цагаас Засгийн газрын мэдээллийн цагтай. “Эрчим хүч, ашигт малтмалын салбарын өнөөгийн байдал, цаашдын зорилт” гэсэн сэдвээр Монгол Улсын Ерөнхий сайд мэдээлэл хийнэ.


Хэлэлцэх асуудалдаа оръё.


1.Монгол Улсын Их Хурлын чуулганы Дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя.


Уг хэлэлцүүлгийн талаар Төрийн байгуулалтын байнгын хорооны санал, дүгнэлтийг УИХ-ын гишүүн Д.Дондог танилцуулна. Дондог гишүүнийг индэрт урьж байна. Гишүүдийг оруулъя. Санал хураалтууд байгаа.


Д.Дондог: -УИХ-ын эрхэм гишүүд ээ.


Монгол Улсын Их Хурлын чуулганы хуралдааны Дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт оруулах тухай хуулийн төслүүдийн хэлэлцэх эсэх асуудлыг УИХ-ын 2009 оны 7 дугаар сарын 02-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсний дагуу тус Байнгын хороо 2009 оны 7 дугаар сарын 02-ны өдөр хэлэлцээд дараахь санал, дүгнэлтийг УИХ-ын нэгдсэн хуралдаанд танилцуулж байна.


Байнгын хорооны хуралдаанд оролцсон гишүүд Монгол Улсын Их Хурлын чуулганы хуралдааны Дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт оруулах тухай хуулийн төслүүдийн анхны хэлэлцүүлэгт оруулахыг дэмжиж нэгдсэн хуралдаанд оруулах нь зүйтэй гэж үзлээ.


Монгол Улсын Их Хурлын чуулганы хуралдааны Дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт оруулах тухай хуулийн төслүүдийн талаар УИХ-ын гишүүдээс зарчмын зөрүүтэй санал гараагүй бөгөөд харин анхны хэлэлцүүлгээр нь батлах горимын саналыг тус Байнгын хорооны хуралдаанд оролцсон гишүүд дэмжсэн тул УИХ-ын чуулганы хуралдааны Дэгийн тухай хуулийн 16.3-т заасныг үндэслэн уг хуулийн төслийг батлах саналыг нэгдсэн хуралдаанд оруулж байна.


УИХ-ын эрхэм гишүүд ээ. Монгол Улсын Их Хурлын чуулганы хуралдааны Дэгийн тухай хуульд нэмэлт, өөрчлөлт оруулах тухай, Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт оруулах тухай хуулийн төслүүдийг анхны хэлэлцүүлэгт бэлтгэсэн талаарх Төрийн байгуулалтын байнгын хорооны санал, дүгнэлтийг хэлэлцэн, төслийг баталж өгөхийг Та бүхнээс хүсье. Анхаарал тавьсанд баярлалаа.


Д.Дэмбэрэл: -Байнгын хорооны санал, дүгнэлттэй холбогдуулан асуух асуулттай гишүүд байна уу?


-Алга байна.


Байнгын хороо энэ хуулийн төслийг анхны хэлэлцүүлгээр нь баталъя гэсэн горимын санал оруулсан байна. Ийм учраас горимын саналаар санал хураалт явуулъя /гишүүд суудлаа эзэлье/.


Зарчмын зөрүүтэй санал байхгүй. Байнгын хороо анхны хэлэлцүүлгээр энэ хуулийн төслийг хэлэлцье гэсэн санал оруулсан байна. Байнгын хорооны саналыг дэмжье гэсэн горимын санал.


Санал хураалтад 51 гишүүн оролцож, 32 гишүүн зөвшөөрч, 62.7 хувийн саналаар санал дэмжигдэж байна.


Нэгэнт анхны хэлэлцүүлгээр баталъя гэсэн санал хураалт явагдсан учраас Үндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт өөрчлөлт оруулах тухай хуулийг баталъя гэсэн санал хураалт явуулъя.


Санал хураалтад 51 гишүүн оролцож, 39 гишүүн зөвшөөрч, 76.5 хувийн саналаар хууль батлагдаж байна.


Монгол Улсын Их Хурлын чуулганы хуралдааны Дэгийн тухай хуульд нэмэлт, өөрчлөлт оруулах тухай хуулийг батлах тухай санал хураалт явуулъя.


Санал хураалтад 51 гишүүн оролцож, 35 гишүүн зөвшөөрч, 68.6 хувийн саналаар хууль батлагдаж байна.


Гишүүдэд баярлалаа.


Дараагийн асуудалдаа оръё.


2.Монгол Улсын Их Хурлын Сонгуулийн тухай хуульд өөрчлөлт оруулах тухай хуулийн төслийн эцсийн хэлэлцүүлгийг явуулъя.


Хуулийн төслийн талаарх Төрийн байгуулалтын байнгын хорооны санал, дүгнэлт гарсан байна. Санал, дүгнэлтийг УИХ-ын гишүүн Э.Мөнх-Очир танилцуулна.


Э.Мөнх-Очир: -УИХ-ын дарга, эрхэм гишүүд ээ.


УИХ-ын 2009 оны 7 дугаар сарын 02-ны өдрийн чуулганы нэгдсэн хуралдаанаар Монгол Улсын Их Хурлын Сонгуулийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.


Байнгын хороо 2009 оны 7 дугаар сарын 03-ны өдрийн хуралдаанаараа хуулийн төслийн эцсийн хэлэлцүүлгийг хийснийг Та бүхэнд танилцуулж байна.


Төслийн анхны хэлэлцүүлгийн явцад нөхөн сонгууль явуулахтай холбогдсон зохион байгуулалтын зарим асуудлаар УИХ-ын гишүүдээс гаргасан зарчмын зөрүүтэй саналууд нэгдсэн хуралдаанаар дэмжигдсэн тул төсөлд дараахь байдлаар тусгав:


1.Улсын Их Хурал нөхөн сонгууль зарласнаас хойш 5 хоногийн дотор сонгуульд оролцох нам, эвслийг бүртгэх, Сонгуулийн ерөнхий хорооноос УИХ-ын гишүүн орон, гарснаас хойш 30 хоногийн дотор ирүүлсэн саналыг УИХ 14 хоногийн дотор нөхөн сонгууль товлон зарлах асуудлыг шийдвэрлэж, ийнхүү шийдвэр гарснаас хойш 90 хоногийн дотор санал, хураалт явуулахыг тогтоох заалтыг нэмж тусгав.


2.Нөхөн сонгуулийн товлон зарлах өдөр нь чуулганы чөлөөт цагт тохиовол УИХ ээлжит болон ээлжит бус чуулган эхэлснээс хойш 14 хоногийн дотор уг асуудлыг шийдвэрлэнэ гэж тусгав.


3.Хэсэг, тойрог, салбар бүр хэсгийн хороог байгуулах хугацааг анхны хэлэлцүүлгээр дэмжигдсэний дагуу өөрчлөн тусгав.


4.УИХ-ын чуулганы эцсийн хэлэлцүүлэгт УИХ нөхөн сонгуулийг эхлүүлэхээр товлон зарласнаас хойш санал хураалтыг 30 хоногийн дотор явуулах тухай заалт нэмж тусгах санал Байнгын хорооны эцсийн хэлэлцүүлгээр гарсныг Байнгын хорооны гишүүд санал нэгтэй дэмжсэнийг төсөлд нэмж тусгав.


Саналын томъёоллыг Та бүхэнд тараасан болно.


Чуулганы нэгдсэн хуралдааны анхны хэлэлцүүлгээр дэмжигдсэн саналуудыг төсөлд нэмж тусгасантай уялдуулан хуулийн зарим зүйл, заалтууд найруулгын болон техникийн шинжтэй зарим засварыг хийж, төслийн эцсийн хэлэлцүүлэгт бэлтгэсэн хувилбарыг  Та бүхэнд тараасан байгаа.


УИХ-ын эрхэм гишүүд ээ. Монгол Улсын Их Хурлын Сонгуулийн тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг хийж, төслийг баталж өгөхийг Та бүхнээс хүсье. Анхаарал тавьсанд баярлалаа.


Д.Дэмбэрэл: -Баярлалаа. Чуулганы хуралдаанд Сонгуулийн ерөнхий хорооны дарга Н.Лувсанжав, Сонгуулийн ерөнхий хорооны нарийн бичгийн дарга Ч.Содномцэрэн нар оролцож байна.


Гишүүдэд саналын томъёолол тарсан байна уу? 


Энд ганц заалт нэмж оруулъя гэж байгаа юм байна. Илтгэлтэй холбогдуулан асуух асуулттай гишүүн байна уу?


-Алга байна. Тийм учраас Байнгын хорооны зарчмын зөрүүтэй санал орж ирсэн байна. Тэр саналаар санал хураалт явуулъя. /саналын томъёолол тараагүй байгаа юм байна, гишүүд гар дээрээ авах ёстой/


Нөхөн сонгууль эхлүүлэхээр товлон зарласан өдрөөс хойш 30 хоногийн дотор санал хураалт явуулъя гэсэн зарчмын зөрүүтэй санал /Батсуурь гишүүний гаргасан санал/,  Төрийн байгуулалтын байнгын хороогоор дэмжигдсэн байна.


Д.Дондог гишүүн энэ өгүүлбэрийг сайн тайлбарлаад өг.


Д.Дондог: -Баярлалаа. Энэ саналыг Байнгын хороон дээр ярилаа. Энэ заалт хийхгүй орох гэхээр тодорхой хугацаагүй болчих гээд байгаа юм. Санал хураалт. Сонгууль  товлож зарласан өдрөөс хойш 30 хоногийн дотор сонгуулийн санал хураалт явагдаж дуусна гэсэн үг. Тийм санаагаар хугацааг нь хязгаарлаж өгч байгаа юм. Ер нь Сонгуулийн ерөнхий хороо 30 хоногийн дотор саналаа оруулж ирнэ, УИХ 14 хоногийн дотор тогтооно, ерөнхий хугацаа нь тэрнээс хойш 90 хоногийн дотор багтана. Тэгэхдээ 90 хоног дотроо багтаад хийх зүйл их байвал, 30 хоногийн дотор сонгуулийн үйл ажиллагаа явагдана гэсэн үг.


Д.Дэмбэрэл: -Өчигдөр бид 90 хоногийг юу гэж хэлээд гаргасан билээ? Тэр дээр ямар нэгэн яриа байхгүй. Тийм үү?


Н.Лувсанжав дарга 90 хоног дээр ярих юм байна уу?


Н.Лувсанжав: -Саяын зарчмын зөрүүтэй санал бол нөхөн сонгууль 30 хоног дотроо явагдаж дуусах ёстой гэдэг хугацааны хязгаарыг бий болгож байгаа юм. Энэ заалт бол хуучин 54.3 дахь хэсэгт байсан юм. Энэ алга болчихсон учраас нөхөн сонгууль хэдэн ч хоногоор сунжирч болохоор байдал ойлгогдож байгаа учраас ийм шаардлага байгаа юм билээ.


Хоёрдугаарт, 90 хоногийн дотор санал хураалт явуулахаар тогтооно гэхээр уг санаа нь бол 90 хоногийн дотор сонгууль явагдаад дууссан байх ёстой гэсэн санаагаар хэлж байгаа юм. Тийм учраас “санал хураалт” гэчихээр бас энэ хоёр санал хураалт хоорондоо ижил ойлгогдох гээд байгаа учраас 54.2-ын томъёоллоос “санал хураалт явуулахаар тогтооно” гэдгийг “сонгууль явуулж дууссан байхаар тогтооно” гэсэн /найруулгын засварл даа, энэ бол/ байдлаар томъёолбол эвтэйхэн ойлгогдох болов уу гэж бодогдож  байна.


Д.Дэмбэрэл: -“14 хоногийн дотор нөхөн сонгуулийг товлон зарлах асуудлыг шийдвэрлэж, ийнхүү шийдвэр гарснаас хойш 90 хоногийн дотор санал хураалт явуулахаар тогтооно” гэж. Тэгэхээр одоо “санал хураалт явуулахаар тогтооно”, “30 хоногийн дотор санал хураалт явуулна” гэдгийг Лувсанжав дарга юу гэж хэлсэн бэ? “Ийнхүү шийдвэр гарснаас хойш 90 хоногийн дотор”… гээд.


Н.Лувсанжав: -“..сонгууль явж дууссан байхаар тогтооно” гэвэл эвтэйхэн юм болов уу гэсэн юм.


Д.Дэмбэрэл:-Тэр редакцийг авч болж байна уу?


-Тэгвэл санал хураалт явуулъя. Байнгын хорооноос оруулсан зарчмын зөрүүтэй саналын томъёолол:


Төсөлд дор дурдсан агуулга бүхий заалт нэмэх:


“54.4.6. Нөхөн сонгууль эхлүүлэхээр товлон зарласан өдрөөс хойш 30 хоногийн дотор санал хураалт явуулна гэсэн Батсуурь гишүүний гаргасан, Байнгын хороо дэмжсэн саналыг дэмжье гэсэн санал хураалт явуулъя.


Санал хураалтад 53 гишүүн оролцож, 38 гишүүн зөвшөөрч, 71.7 хувийн саналаар Байнгын хорооны санал дэмжигдлээ.


Зарчмын зөрүүтэй саналуудыг хурааж дууслаа. Одоо хуулиа баталъя гэсэн санал хураалт явуулъя.


Сонгуулийн тухай хуульд нэмэлт, өөрчлөлт оруулах тухай хуулийг баталъя.


Санал хураалтад 54 гишүүн оролцож, 
/энэ санал хураалт хүчингүй, буруу дүн гарав/


З.Энхболд: -Санал хураалаа шүү дээ.


Д.Дэмбэрэл: -Үгүй ээ, яалаа гэж. Би хуулиа баталъя гэж алх цохисон биз дээ? Ийм байж болохгүй л дээ.


З.Энхболд: -Тийм байж болохгүй ээ. Сонгуулийг хойшлуулах нь буруу шүү дээ.


Д.Дэмбэрэл: -Та нар тэгж саналаа өгсөн юмуу? 

З.Энхболд: -Тэгсэн.

Д.Дэмбэрэл: -Тэгж болохгүй шүү дээ. Тийм замбараагүй юм гэж юу байсан юм бэ? Хоёр намын бүлэг ингээд тохироод, “за ингээд хуулиа баталъя” гэчихээд ганц, хоёрхон хүн.

З.Энхболд: -Хууль зөрчиж байна шүү дээ.


Д.Дэмбэрэл: -Гишүүд анхааралтай байя. Саяын явсан санал хураалт хүчингүй.


Санал хураалтад 54 гишүүн оролцож, 33 гишүүн зөвшөөрч, 61.1 хувийн саналаар түрүүчийн хураагдсан саналыг хүчингүй гэж үзлээ /гишүүд анхааралтай сонсъё. Санал хураалт дээр/.


Монгол Улсын Их Хурлын Сонгуулийн тухай хуулинд нэмэлт, өөрчлөлт оруулах тухай хуулийг баталъя гэсэн санал хураалт явуулъя.


Санал хураалтад 54 гишүүн оролцож, 36 гишүүн зөвшөөрч, 66.7 хувийн саналаар хууль батлагдаж байна.


Хуулийг өнөөдрөөс эхлэн дагаж мөрдөхөөр байгаа байхаа. Саяын хэлдэг редакцийг сайн хийгээд, гишүүдэд тараагаарай /одоо/.


Дараагийн асуудалдаа оръё.


3.Кувейт улсад Монгол Улсын ЭСЯ нээн ажиллуулах тухай УИХ-ын тогтоолын төслийн анхны хэлэлцүүлгийг хийе.


Тогтоолын төслийн талаарх Аюулгүй байдал, гадаад бодлогын байнгын хорооны санал, дүгнэлт гарсан байна. Санал, дүгнэлтийг УИХ-ын гишүүн Н.Энхболд танилцуулна. Н.Энхболдыг индэрт урьж байна.


Н.Энхболд: -УИХ-ын дарга, эрхэм гишүүд ээ.


Монгол Улсын Засгийн газраас 2009 оны 6 дугаар сарын 19-ний өдөр өргөн мэдүүлсэн төслийг УИХ-ын 2009 оны 7 дугаар сарын 02-ны өдрийн чуулганы нэгдсэн хуралдаанаар хэлэлцээд төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.


Уг тогтоолын төслийг анхны хэлэлцүүлэгт бэлтгэсэн тухай асуудлыг Аюулгүй байдал, гадаад бодлогын байнгын хороо 2009 оны 7 дугаар сарын 03-ны өдрийн хуралдаанаараа хэлэлцээд дараахь санал, дүгнэлтийг УИХ-ын нэгдсэн хуралдаанд оруулж байна.


Кувейт улсын нийслэл Эль-Кувейт улсад Монгол Улсын ЭСЯ нээн ажиллуулах тухай УИХ-ын тогтоолын төслийг анхны хэлэлцүүлгээр батлах боломжтой гэсэн горимын саналыг УИХ-ын гишүүн Э.Мөнх-Очир гаргаж, Байнгын хорооны хуралдаанд оролцсон гишүүд санал нэгтэй дэмжсэн болно.


УИХ-ын эрхэм гишүүд ээ. Кувейт улсын нийслэл Эль-Кувейт хотод Монгол Улсын ЭСЯ нээн ажиллуулах тухай УИХ-ын тогтоолын төслийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн, хуулийн төслийг баталж өгөхийг Та бүхнээс хүсье. Анхаарал тавьсанд баярлалаа.


Д.Дэмбэрэл: -Байнгын хорооны санал, дүгнэлтээс асуух асуулттай гишүүн байна уу?


С.Бямбацогт: -Кувейт улстай манай улс дипломат харилцаа тогтоогоод нэлээн олон жил болж байгаа. Ер нь бас манай улсыг дэмжиж, Арабын орнуудаас тусалдаг нь 1990 онд Ирак Кувейт рүү дайрсныг хамгийн түрүүнд Монгол Улс эсэргүүцсэнтэй холбож манайхыг дэмждэг гэж ойлгодог. Үүнтэй холбогдуулж Парламентын ордон барихад зориулж 2006 онд 12 сая долларын буцалтгүй тусламж олгох шийдвэр гаргасан байгаа. Гэтэл хүмүүс буцалтгүй тусламж, эргэж төлөгдөхгүй, тусалъя гээд байхад бид өнөөдөр газрыг нь шийдээд, Парламентын ордны ажлыг эхлүүлэх энэ ажил маань бүтэн 3 жил, 4 дэх жилдээ зогсонги байдалтай байх нь л дээ. Тэгсэн мөртлөө бид гаднаас зээл болохоор, өндөр хүүтэй зээлүүдийг маш хурдан авчихдаг. Энэ байдал яагаад ийм байгаад байдаг юм бэ? Үүнийг яаж өөрчлөх ёстой юм бэ?


Парламентын ордон баригдах асуудал юу болж байгаа юм бол? Миний сонссоноор Төв номын санг барихад бас Кувейт улсаас хөнгөлөлттэй зээл олгож байгаа гэж сонссон. Энэ асуудал бас юу болж байгаа бол? Яагаад бид нар зээл авдаг, хөнгөлөлттэй баахан зээл авдаг, буцаагаад Япончууд нь, Хятадууд нь орж ирээд нөгөө зээлийг Монголын компани, аж ахуйн нэгж хийсэн бол 100 мянган доллар, 200 мянган долларын төсөвт өртөгтэй ажлыг гадны компаниуд нь орж ирээд 1 сая долларын төсөвт өртөгтэй болгоод хийгээд, аваад буцаагаад нөгөө хөнгөлттэй зээлээ аваад явчихдаг. Тэгээд буцалтгүй тусламжинд бид яагаад хойрго ханддаг юм бэ? Энэ тал дээр хариулт өгөөч ээ. Төв номын сангийн асуудал ярьж байгаа бол Парламентын ордон барих ажил маань юу болж байгаа юм бол? Энэ буцалтгүй тусламжийг яагаад хурдан шуурхай ашиглаж болохгүй байгаа юм бэ гэдэг дээр хариулт өгөөч ээ гэж асуумаар байна.


Д.Дэмбэрэл: -Байнгын хорооны дарга З.Энхболд хариулъя.


З.Энхболд: -ЭСЯ нээх асуудлыг ярьж байх үед буцалтгүй тусламжийн тухай асуудал яригдаагүй. Тэнд ЭСЯ нээх, энд буцалтгүй тусламж өгөх хоёр хоорондоо холбоогүй юм. Гэхдээ Кувейт улсын өгсөн Парламентын ордон барих 20 сая долларыг одоо хүртэл бид ашиглаж чадахгүй, урагшгүй байгаа. Газар олдохгүй байгаа. Сангийн яам газраа олохоор мөнгөө аваарай гэсэн нөхцөлтэйгээр байж байгаа юм билээ.


Номын сангийн асуудлыг би мэдэхгүй юм байна.


Д.Дэмбэрэл: -Парламентын ордны тухайд бол зураг төсөл гаргаад, Засгийн газрын ордноос хойшоо үргэлжлүүлээд Парламентын ордноо барья, хойд талын цэцэрлэгийн газраас орж байгаа хэсгийг нөхөж цэцэрлэгжүүлэх арга хэмжээг ордныг тойруулж явуулна гэсэн байдлаар зураг, төсөл гараад явж байгаа юм. Үнэхээр харамсалтай зүйл бол энэ мөнгийг ашиглаж чадахгүй байна. Парламентын ордон барих газар Монголд олдохгүй байна гэхэд үнэхээр гадагш хэлэхэд инээдэмтэй, сонин зүйл юм. Тэгээд  санал нэгдээд ордноо барья, гишүүд ээ. Энэ дээр санал нэгдэх байх гэж бодож байна.


Нэгэнт Төрийн байгуулалтын байнгын хороо шийдвэр гаргаад, Төрийн байгуулалтын байнгын хорооны шийдвэр хоёр удаа гарчихаад байгаа шүү. 


Танхимаас: -Зүүн талын  байшин байгаа шүү дээ.


Д.Дэмбэрэл: -Тэр яахав. Тийм нэг учир нь олдохгүй тийм юм хэлээд л байдаг юм. Ер нь өмч баталгаатай шүү гэчихээд, энэ их чухал юм, хүний амь, өмч гэчихээд, одоо болохоор хүний өмчинд байгаа юмыг булааж авчихаад ордон барина гэдэг чинь бүтэх юмуу, үгүй юу. Тийм юмтай очиж мөргүүлээд байх хэрэггүй л дээ. Ингээд ордноо барина гэдэг дээр санал нэгдчихье, гишүүд ээ /алх цохив/.


Ер нь Кувейтын тухайд бидэнд туслалцаа үзүүлж байгаа энэ чиглэлээр цаашдаа бизнесийн хөгжлийн болон бусад асуудал, Булангийн орнуудын дипломат харилцааны асуудал чухал. Байнгын хороо энэ асуудлыг анхны хэлэлцүүлгээр нь баталъя гэсэн горимын санал гаргасан байна. Тийм учраас өөр асуулт байхгүй бол Байнгын хорооны саналаар санал хураая.


Энэ асуудлыг анхны хэлэлцүүлгээр нь баталъя.


Санал хураалтад 53 гишүүн оролцож, 41 гишүүн зөвшөөрч, 77.4 хувийн саналаар анхны хэлэлцүүлгээр баталъя гэсэн Байнгын хорооны санал дэмжигдэж байна.


Байнгын хорооны горимын санал дэмжигдэж байгаа учраас Кувейт улсад Монгол Улсын ЭСЯ нээн ажиллуулах тухай УИХ-ын тогтоолыг бүхэлд нь баталъя гэсэн санал хураалт явуулъя.


Санал хураалтад 50 гишүүн оролцож, 45 гишүүн зөвшөөрч, 90.0 хувийн саналаар тогтоол батлагдаж байна.


Энэ тогтоолын эцсийн редакцийг уншъя.


Монгол Улсын Их Хурлын тогтоол.


“Кувейт улсад ЭСЯ нээн ажиллуулах тухай Дипломат албаны тухай хуулийн 6 дугаар зүйлийн 4-ийг үндэслэн Монгол Улсын Их Хурлаас ТОГТООХ нь:


Кувейт улсын нийслэл Эль-Кувейт хотод Монгол Улсын ЭСЯ нээн ажиллуулахаар тогтоосугай” гэсэн редакци байна. Редакци дээр саналтай гишүүн байна уу?


-Алга байна.


Тогтоолын редакцийг сонслоо.


Дараагийн асуудалд оръя.


4.Үл хөдлөх эд хөрөнгийн барьцааны тухай хуулийн төслийн анхны хэлэлцүүлгийг явуулъя.


Уг хуулийн төслийн талаар Эдийн засгийн байнгын хороо болон Хууль зүйн байнгын хорооны хамтарсан санал, дүгнэлтийг УИХ-ын гишүүн Ж.Энхбаяр танилцуулна. Энхбаяр гишүүнийг индэрт урьж байна.


Ж.Энхбаяр: -УИХ-ын дарга, эрхэм гишүүд ээ.


Үл хөдлөх эд хөрөнгийн барьцааны тухай, Иргэний хуульд нэмэлт, өөрчлөлт оруулах тухай, Үл хөдлөх эд хөрөнгийн барьцааны тухай хуулийг дагаж мөрдөх журмын тухай, Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт, өөрчлөлт оруулах тухай, Банк бус санхүүгийн үйл ажиллагааны тухай хуульд нэмэлт, өөрчлөлт оруулах тухай, Ипотекийн зүйлийг шүүхийн бус журмаар худалдан борлуулах журмын тухай хуулийг хүчингүй болсонд тооцох тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай, Газрын тухай хуульд нэмэлт өөрчлөлт оруулах тухай хуулиудын төслийг хэлэлцэх эсэх тухай асуудлыг УИХ-ын чуулганы 2009 оны 5 дугаар сарын 14-ний өдрийн нэгдсэн хуралдаанаар шийдвэрлэж, анхны хэлэлцүүлэгт бэлтгүүлэхээр Хууль зүйн болон Эдийн засгийн байнгын хороонд шилжүүлсэн билээ.


Хууль зүйн болон Эдийн засгийн байнгын хорооны 2009 оны 7 дугаар сарын 01-ний өдрийн хамтарсан хуралдаанаар дээрх хуулийн төслүүдийн хэлэлцүүлгийг явууллаа.


Хуралдааны явцад үл хөдлөх эд хөрөнгийн барьцааны асуудлыг энэ хуулиар зохицуулахдаа Иргэний хуультай ямар нэгэн зөрчил, давхардал, хийдэл үүсгэхгүй байх чиглэлээр төсөлд болон Иргэний хуульд нэмэлт, нэмэлт өөрчлөлт оруулах тухай саналыг УИХ-ын гишүүн Ж.Энхбаяр, Г.Занданшатар нарын гишүүд гаргасан болно.


Үл хөдлөх эд хөрөнгийн барьцааны тухай хуулийн төсөл, Иргэний хуульд нэмэлт, өөрчлөлт оруулах тухай хуулийн төслийн талаар Байнгын хороодоос гаргасан зарчмын зөрүүтэй саналын томъёолол, нэмэлт төсөл, саналыг Та бүхэнд тараасан болно.


УИХ-ын эрхэм гишүүд ээ. Үл хөдлөх эд хөрөнгийн барьцааны тухай хуулийн төсөл, Иргэний хуульд нэмэлт, өөрчлөлт оруулах тухай, Үл хөдлөх барьцааны тухай  хуулийг дагаж мөрдөх журмын тухай, Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт, өөрчлөлт оруулах тухай, Банк бус санхүүгийн үйл ажиллагааны тухай хуульд нэмэлт, өөрчлөлт оруулах тухай, Ипотекийн зүйлийг шүүхийн бус журмаар худалдан борлуулах журмын тухай хуулийг хүчингүй болсонд тооцох тухай, Төрийн болон орон нутгийн хуульд нэмэлт, өөрчлөлт оруулах тухай, Газрын тухай хуульд нэмэлт, өөрчлөлт оруулах тухай хуулиудын төслийн талаарх Хууль зүйн болон Эдийн засгийн байнгын хорооны хамтарсан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.


Д.Дэмбэрэл: -Энхбаяр гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүд байна уу?


С.Бямбацогт: -Нэрээ татлаа.


Д.Дэмбэрэл: -Асуух асуулттай гишүүн алга байна.


Чуулганы хуралдаанд:


Болдбаатар –Монголбанкны Мөнгөний бодлого, судалгааны газрын захирал

Дүгэржав –Санхүүгийн зохицуулах хорооны дэд дарга


Мягмар –Зам тээвэр, барилга, хот байгуулалтын яамны Барилга, орон сууц, нийтийн аж ахуйн бодлогын газрын дарга


Майзориг –Улсын бүртгэлийн ерөнхий газрын Бүртгэлийн газрын дарга

Энхбаяр –Монголын Ипотекийн корпорацийн гүйцэтгэх захирал

Сугарням –Монголын Ипотекийн корпорацийн хуулийн зөвлөх нар оролцож байна.


Байнгын хорооноос оруулж байгаа зарчмын зөрүүтэй саналаар санал хураалтыг явуулъя.


1.Үл хөдлөх эд хөрөнгийн барьцааны тухай хуулийн төслийн талаарх Хууль зүйн болон Эдийн засгийн байнгын хорооноос гаргасан саналын томъёолол. 

Хууль зүйн болон Эдийн засгийн байнгын хорооны дэмжсэн саналууд байна.

Төслийн дараахь агуулгатай 3.3 дахь хэсгийг хасах.

“3.3.Хуульд заасан журмаар иргэний гүйлгээнээс хасагдаагүй улсын бүртгэлд бүртгүүлсэн барилга, байгууламж, орон сууц, бусад үл хөдлөх эд хөрөнгө, тэдгээртэй холбогдох эрх, Монгол улсын иргэнд өмчлүүлсэн газар барьцааны зүйл байна” гэж УИХ-ын гишүүн Ж.Энхбаяр, Д.Балдан-Очир, Батбаяр, Ц.Дашдорж, Н.Ганбямба, Д.Зоригт, Э.Мөнх-Очир, Ж.Сүхбаатар, З.Энхболд нарын гаргасан санал байна.

Байнгын хорооны саналаар санал хураалт явуулъя. Энэ саналыг дэмжье гэсэн санал хураалт явж байна.

Санал хураалтад 55 гишүүн оролцож, 48 гишүүн зөвшөөрч, 87.3 хувийн саналаар санал дэмжигдлээ.

2.Төслийн 3 дахь хэсгийн “барьцааны” гэснийг “үл хөдлөх эд хөрөнгө, түүнтэй холбоотой эрхийн барьцаа /цаашид “барьцаа” гэх/” гэж өөрчлөх. Дээрх гишүүд энэ саналыг гаргасан, Байнгын хороо дэмжсэн байна.

Байнгын хорооны саналаар дэмжье гэсэн санал хураалт явуулъя.

Санал хураалтад 53 гишүүн оролцож, 46 гишүүн зөвшөөрч, 86.8 хувийн саналаар санал дэмжигдэж байна.

3.Төслийн 4 дүгээр зүйлийг дараахь байдлаар өөрчлөх:

“4 дүгээр зүйл.Барьцааны талууд
4.1.Барьцаалагч нь өөрийн шаардлагаа тэргүүн ээлжинд хангуулахаар барьцаалуулагчийн үл хөдлөх эд хөрөнгө, түүнтэй холбоотой эрхийг барьцаалсан иргэн, хуулийн этгээд байна.

4.2.Барьцаалуулагч нь гэрээний үүргийн биелүүлэх баталгаа болгон үл хөдлөх эд хөрөнгө, түүнтэй холбоотой эрхийг барьцаалуулсан иргэн, хуулийн этгээд байна.

4.3.Барьцаалуулагч нь үүрэг гүйцэтгэгч, эсхүл гуравдагч этгээд байж болно” гэж дээрх гишүүд санал гаргасныг Байнгын хороо дэмжсэн байна.

Байнгын хорооны саналыг дэмжье гэсэн санал хураалт явуулъя.

Санал хураалтад 52 гишүүн оролцож, 38 гишүүн зөвшөөрч, 73.1 хувийн саналаар энэ санал дэмжигдэж байна.

4.Төслөөс дараахь агуулгатай 5.2-оос 5.5 дахь хэсгийг хасах.

“5.2.Барьцаалуулагч барьцааны зээлийг үүргийн гүйцэтгэлийг хангуулах хүртэл эзэмших, ашиглах эрхтэй.

5.3.Барьцаалуулагч нь Үүрэг гүйцэтгэгч, эсхүл гуравдагч этгээд байж болно.

5.4.Барьцаалагч нь барьцааны зүйлээ өөрийн шаардлагыг тэргүүн ээлжинд хангуулах эрхтэй.

5.5.Энэ хуулийн 5.3-т заасан “барьцаалуулагчийг барьцааны гэрээгээр үүрэг хүлээсэн этгээд” гэж үзнэ” гэсэн саналыг дээрх нэр бүхий гишүүд гаргасныг Байнгын хороо дэмжсэн байна.

Байнгын хорооны саналаар дэмжье гэсэн санал хураалт явуулъя.

Санал хураалтад 50 гишүүн оролцож, 42 гишүүн зөвшөөрч, 84 хувийн саналаар энэ санал дэмжигдлээ.

5.Төслийн 6.1 дэх хэсгээс “хуульд өөрөөр заагаагүй бол” гэдгийг хасах гэсэн дээрх гишүүдийн гаргасан санал байна. Дэмжье гэсэн санал хураалт явуулъя.

Санал хураалтад 51 гишүүн оролцож, 30 гишүүн зөвшөөрч, 58.8 хувийн саналаар санал дэмжигдлээ.

6.Төслийн 6.2 дахь хэсгийг “өөрийн санхүүгийн тайландаа” гэснийг “нягтлан бодох бүртгэлд” гэж өөрчилье гэж гишүүд санал гаргасан байна. Байнгын хорооны саналаар санал хураалт явуулъя. Саналыг дэмжье.

Санал хураалтад 52 гишүүн оролцож, 40 гишүүн зөвшөөрч, 76.9 хувийн саналаар санал дэмжигдлээ.

7.Төслийн 7 дугаар зүйлийг дараахь байдлаар өөрчлөх:

“7 дугаар зүйл. Барьцаагаар хангагдах шаардлага

7.1.Гэрээнд өөрөөр заагаагүй бол барьцаагаар Иргэний хуулийн 165.6-д зааснаас гадна дараахь шаардлагыг хангана.

7.1.1.нэмэгдүүлсэн хүү

7.1.2.барьцааны зүйлийг худалдан авахад зарцуулсан зардал
7.1.3.улсын тэмдэгтийн хураамж, нөхөн төлүүлэх шүүхийн зардал.

7.2.Хууль болон гэрээнд өөрөөр заагаагүй бол барьцаагаар хангагдах шаардлагын хэмжээ нь энэ хуулийн 7.1-д заасан хураамж, зардал Иргэний хуулийн 165.6-д заасан хохирол, анз, хүүгийн нийлбэрээс хэтрэхгүй байна.

7.3.Гэрээнд барьцаагаар хангагдах шаардлагын хэмжээг тусгайлан тогтоосон болон ийнхүү тогтоосноос илүү гарсан хэсгийг энэ хуулийн 7.1, 7.2.8 дугаар зүйлээс зааснаас бусад тохиолдолд барьцаалуулагч хариуцахгүй” гэж дээрх нэр бүхий гишүүд санал гаргасныг Байнгын хороо дэмжсэн байна.

Байнгын хорооны саналыг дэмжье гэсэн санал хураалт явуулъя.

Санал хураалтад 52 гишүүн оролцож, 31 гишүүн зөвшөөрч, 59.6 хувийн саналаар санал дэмжигдлээ. /Дэмжих хувь доошоо л яваад байна/

8.Төслийн 9.1 дэх хэсгийг дараахь байдлаар өөрчлөх:

“9.1.Барьцаалуулагч өөрийн өмчлөлд байгаа Иргэний хуулийн 84.3-т заасан үл хөдлөх эд хөрөнгө, түүнтэй холбоотой эрхийг барьцаалуулах эрхтэй” гэж дээрх гишүүд санал гаргасныг Байнгын хороо дэмжсэн байна.

Дэмжье гэсэн санал хураалт явуулъя.

Санал хураалтад 52 гишүүн оролцож, 43 гишүүн зөвшөөрч, 82.7 хувийн саналаар энэ санал дэмжигдэж байна.

9.Төслийн 10 дугаар зүйлийн гарчиг, мөн зүйлийн 10.1 дэх хэсгийн “хөрөнгийг” гэснийг “хөрөнгө, түүнтэй холбоотой эрх” гэж өөрчлөх гэсэн саналыг дээрх нэр бүхий гишүүд гаргасан байна. Байнгын хороо дэмжсэн. 

Байнгын хорооны саналаар дэмжье гэсэн санал хураалт явж байна.

Санал хураалтад 50 гишүүн оролцож, 40 гишүүн зөвшөөрч, 80.0 хувийн саналаар энэ санал дэмжигдлээ.

10.”Дундын өмчлөлийн үл хөдлөх эд хөрөнгө” гэсний дараа “түүнтэй холбоотой эрхийг” гэж нэмэх гэсэн саналыг дээрх гишүүд гаргасныг Байнгын хороо дэмжсэн байна.

Байнгын хорооны саналаар санал хураалт явуулъя.

Санал хураалтад  50 гишүүн оролцож, 43 гишүүн зөвшөөрч, 86.0 хувийн саналаар санал дэмжигдлээ.

11.Төслийн 10.2 дахь хэсгийг дараахь байдлаар өөрчлөх.

“10.2.Үл хөдлөх эд хөрөнгө дундаа, хэсгээр өмчилж байгаа өмчлөгч өөрт оногдох хэсгээ барьцаалуулахад Иргэний хуулийн 108.3-т заасны дагуу бусад өмчлөгчдөд мэдэгдэнэ” гэж дээрх нэр бүхий гишүүд санал гаргасныг Байнгын хороо дэмжсэн байна.

Дэмжье гэсэн санал хураалт явуулъя.

Санал хураалтад 50 гишүүн оролцож, 34 гишүүн зөвшөөрч, 68.0 хувийн саналаар санал дэмжигдлээ.

12.Төслийн 11.1 дэх хэсгийг дараахь байдлаар өөрчлөх:

“11.1.Барьцааны гэрээ /цаашид “гэрээ” гэх/ Иргэний хуулийн нийтлэг журам, энэ хуулийг баримтлан бичгээр байгуулах бөгөөд түүнд Иргэний хуулийн 156.2-т зааснаас гадна дараахь зүйлийг тусгана:

11.1.1.барьцаагаар хангагдах шаардлага, түүний хэмжээ, хэрэв үнэ буюу төлбөрийн хэмжээг урьдчилан тогтоохгүй бол түүнийг тодорхойлох журам.

11.1.2.барьцаагаар хангагдах үүргийг гүйцэтгэх хугацаа, үүрэг нь өөр гэрээнд үндэслэгдсэн бол уг гэрээний талууд гэрээг байгуулсан огноо, газар, түүнтэй холбоотой бусад нөхцөл.

11.1.3.барьцааны зээлийн байршил, тухайн зүйл нь барьцаалуулагчийн өмч мөн болохыг нотлох баримт, эд хөрөнгийг өмчлөх эрхийг бүртгэсэн байгууллагын нэр, өмчлөх эрхийн улсын бүртгэлийн гэрчилгээний дугаар.

11.1.4.барьцааны зүйлийг өөр этгээдэд барьцаалуулсан эсэх тухай лавлагаа
11.1.5.барьцаагаар хангагдах үүргийг хэсэгчлэн гүйцэтгэх бол төлбөр гүйцэтгэх хугацаа, давтамж, хэмжээ, эсхүл тэдгээрийг тодорхойлох журам
11.1.6.барьцааны шаардлагыг хангах журам

11.1.7.барьцаалагчийн эрх нь барьцаалбараар гэрчлэгдэх эсэх тухай заалт

11.1.8.барьцааны зүйл нь үл хөдлөх эд хөрөнгөтэй холбоотой эрх бол тухайн эрхийг олж авсан гэрээний үндсэн нөхцөл, хугацаа
11.1.9.барьцааны зүйлтэй холбоотой гуравдагч этгээдийн эд хөрөнгийн эрх
11.1.10.бусад зүйл.” гэсэн саналыг дээрх нэр бүхий гишүүд гаргасныг Байнгын хороо дэмжсэн байна. 

Байнгын хорооны саналаар санал хураалт явуулъя.

Санал хураалтад 50 гишүүн оролцож, 36 гишүүн зөвшөөрч, 72.0 хувийн саналаар дэмжигдлээ.

13.Төслийн 11.2 дахь хэсгийг “Барьцааны” гэсний өмнө “Хуульд заасан бөгөөд” гэж нэмэх саналыг дээрх гишүүд гаргасныг Байнгын хороо дэмжсэн байна.

Дэмжье гэсэн санал хураалт явуулъя.

Санал хураалтад 51 гишүүн оролцож, 38 гишүүн зөвшөөрч, 74.5 хувийн саналаар энэ санал дэмжигдлээ.

14.Төслийн 13.1 дэх хэсгийг дараахь байдлаар өөрчлөх:

“13.1.Барьцаалуулагч нь барьцааны зүйлтэй холбоотой гуравдагч этгээдийн түрээслэх болон бусад хязгаарлагдмал эрхийн талаар барьцаалагчид бичгээр мэдэгдэх бөгөөд ийнхүү мэдэгдээгүй бол барьцаалагч нь гэрээнд өөрчлөлт оруулах буюу үүргийг хугацаанаас нь өмнө гүйцэтгэхийг шаардах эрхтэй.” гэж дээрх гишүүд санал гаргасныг Байнгын хороо дэмжсэн байна.

Дэмжье гэсэн санал хураалт явуулъя.

Санал хураалтад 50 гишүүн оролцож, 39 гишүүн зөвшөөрч, 78.0 хувийн саналаар санал дэмжигдлээ.

15.Төслийн 14 дүгээр зүйлийг дараахь байдлаар өөрчлөх:

“14 дүгээр зүйл. Барьцаалбар

14.1.Хууль ёсны эзэмшигчийнхээ дор дурдсан эрхийг гэрчилсэн зөвшөөрлийн, биет үнэт цаасыг барьцаалбар гэнэ
14.1.1.өөр нотолгоо шаардахгүйгээр үл хөдлөх эд хөрөнгийн барьцаагаар хангагдсан мөнгөн төлбөрийн үүргийн биелэлтийг хүлээн авах, шаардах,

14.1.2.үндсэн үүргийн гүйцэтгэлийг хангаж байгаа үл хөдлөх эд хөрөнгийн барьцааны эрх.

14.2.Хуульд заасан тохиолдолд барьцалбар үйлдэнэ.” гэсэн саналын  УИХ-ын нэр бүхий гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.

Санал хураалтад 48 гишүүн оролцож, 37 гишүүн зөвшөөрч, 77.1 хувийн саналаар санал дэмжигдэж байна.

16.Төслийн Гуравдугаар бүлэг болон төсөлд байгаа “барьцааны гэрчилгээ” гэсэн үгийг “барьцаалбар” гэж өөрчлөх гэсэн саналыг Байнгын хороо дэмжсэн байна.

Дэмжье гэсэн санал хураалт явуулъя.

Санал хураалтад 49 гишүүн оролцож, 35 гишүүн зөвшөөрч, 71.4 хувийн саналаар дэмжигдэж байна.

17.Төслийн  15.1.3-ын “овог, эцэг /эх/-ийн болон өөрийн нэр, оршин суугаа газар, хэрэв барьцаалагч нь хуулийн этгээд бол түүний” гэснийг хасах гэсэн саналыг дээрх гишүүд гаргасан байна. Байнгын хороо дэмжсэн байна.

Дэмжье гэсэн санал хураалт явуулъя.

Санал хураалтад 49 гишүүн оролцож, 41 гишүүн зөвшөөрч, 83.7 хувийн саналаар энэ санал дэмжигдлээ.

18.Төслийн 15.1.7 дахь заалтыг “15.1.7.барьцаагаар хангагдах үүргийг хугацаанаас нь өмнө гүйцэтгэж болох эсэх тухай заалт” гэж өөрчлөх. Дээрх нэр бүхий гишүүд энэ саналыг гаргаж, Байнгын хороо дэмжсэн байна.

Дэмжье гэсэн санал хураалт явуулъя.

Санал хураалтад 49 гишүүн оролцож, 40 гишүүн зөвшөөрч, 81.6 хувийн саналаар санал дэмжигдлээ.

19.Төслийн 15.1.9 дэх заалтыг дараахь байдлаар өөрчлөх:

“15.1.9.үл хөдлөх эд хөрөнгөтэй холбоотой эрхийг барьцаалсан бол тухайн үл хөдлөх эд хөрөнгийн талаарх энэ хуулийн 15.1.8-д заасан мэдээлэл, уг эрхийн хүчинтэй байх хугацаа.” гэж өөрчлөх саналыг дээрх гишүүд гаргасан байна. Байнгын хороо дэмжсэн байна.

Дэмжье гэсэн санал хураалт явуулъя.

Санал хураалтад 51 гишүүн оролцож, 34 гишүүн зөвшөөрч, 66.7 хувийн саналаар санал дэмжигдлээ.

20.Төслийн 16.2 дахь хэсгийг дараахь байдлаар өөрчлөх:

“16.2.Бүртгэлийн байгууллага барьцаалбарт гэрээ байгуулсан огноо, газрыг тэмдэглэж, хуудас бүрт гарын үсэг зурж, тэмдэг дарах бөгөөд хуулбарыг хувийн хэрэгт авч, ажлын 5 хоногийн дотор барьцаалагчид эх хувийг хүргүүлнэ.” гэж нэр бүхий гишүүд санал гаргасныг Байнгын хороо дэмжсэн байна. 

Байнгын хорооны дэмжсэн саналыг дэмжье гэсэн санал хураалт явуулъя.

Санал хураалтад 51 гишүүн оролцож, 44 гишүүн зөвшөөрч, 86.3 хувийн саналаар санал дэмжигдлээ.

21.Төслийн 19.3 дахь хэсгийн “баримт бичгийг хавсаргана” гэснийг “баримт бичгээр нотолно” гэж өөрчлөх саналыг нэр бүхий гишүүд гаргасныг Байнгын хороо дэмжсэн байна.

Дэмжье гэсэн санал хураалт явуулъя.

Санал хураалтад 51 гишүүн оролцож, 43 гишүүн зөвшөөрч, 84.3 хувийн саналаар санал дэмжигдлээ.

22.Төслийн 19.6-г дараахь байдлаар өөрчлөх:

“19.6.Үүрэг гүйцэтгэгч нь дараахь тохиолдолд барьцаалбарыг үзүүлсэн этгээдийн өмнө уг үүргийг гүйцэтгэхээс татгалзах эрхтэй:

19.6.1.барьцаалбарыг шилжүүлсэн тухай хэлцлийг хүчин төгөлдөр бус гэж тооцуулах, эсхүл уг үндэслэлээр хэлцлийг хүчин төгөлдөр бус гэж тооцсоноос үүссэн үр дагаврыг арилгах тухай нэхэмжлэлээр шүүх хэрэг үүсгэн хянаж байгаа,

19.6.2.барьцаалбарыг шинээр олгох журмыг зөрчсөний улмаас түүнийг хүчингүйд тооцож, барьцаалбар дээр нэр заагдсан үүрэг гүйцэтгэгч нь түүгээр хүлээсэн үүргийг хариуцахгүй болсон.” гэж УИХ-ын гишүүд санал гаргасныг Байнгын хороо дэмжжээ.

Байнгын хорооны дэмжсэн саналаар дэмжье гэсэн санал хураалт явуулъя.

Санал хураалтад 51 гишүүн оролцож, 44 гишүүн зөвшөөрч, 86.3 хувиар санал дэмжигдлээ.

23.Төслийн 20.1 дэх хэсгийн “тохиолдолд эрхийн улсын бүртгэлийн алба” гэснийг “барьцаалуулагч” гэж өөрчлөх гэж нэр бүхий гишүүд санал гаргасныг Байнгын хороо дэмжсэн байна.

Дэмжье гэсэн санал хураалт явуулъя.

Санал хураалтад 50 гишүүн оролцож, 47 гишүүн зөвшөөрч, 94.0 хувийн саналаар санал дэмжигдлээ.

24.Төслийн 21.4 дэх хэсэгт “Барьцаалуулагч нь” гэсний дараа “Иргэний хуулийн 157.5.1-д заасны дагуу” гэж нэмэх. Нэр бүхий гишүүд санал гаргасныг Байнгын хороо дэмжсэн байна.

Дэмжье гэсэн санал хураалт явуулъя.

Санал хураалтад 51 гишүүн оролцож, 43 гишүүн зөвшөөрч, 84.3 хувийн саналаар дэмжигдлээ.

25.Төслийн 23 дугаар зүйлийн гарчиг болон 23.1, 23.2 дахь заалтаас “болон үүрэг гүйцэтгэгчийн зээлийн эрсдлийн” гэснийг хасах саналыг дээрх нэр бүхий гишүүд гаргасныг Байнгын хороо дэмжсэн байна.

Дэмжье гэсэн санал хураалт явуулъя.

Санал хураалтад 51 гишүүн оролцож, 41 гишүүн зөвшөөрч, 80.4 хувийн саналаар санал дэмжигдлээ.

26.Төслийн дараахь агуулгатай 24 дүгээр зүйлийг хасах:

“24 дүгээр зүйл.Барьцааны зүйл устах, гэмтэхээс сэргийлэх

24.1.Барьцаалуулагч нь барьцааны зүйлийг устах, гэмтэхээс сэргийлэх арга хэмжээг хууль, түүнд нийцсэн эрх зүйн акт болон барьцааны гэрээнд заасны дагуу авах бөгөөд хэрэв тийм арга хэмжээг заагаагүй бол ердийн шаардлагад тохирсон арга хэмжээ авах үүрэгтэй.

Санал хураалтад 51 гишүүн оролцож, 41 гишүүн зөвшөөрч, 80.4 хувийн саналаар санал дэмжигдлээ.

27.Төслийн дараахь агуулгатай 25.2 дахь хэсгийг хасах:

“25.2.Энэ хуулийн 25.1-д заасан хэрэгт барьцаалагч гуравдагч этгээдээр оролцох эрхтэй.” гэж нэр бүхий гишүүд санал гаргасан байна. Байнгын хороо дэмжжээ.

Дэмжье гэсэн санал хураалт явуулъя.

Санал хураалтад 51 гишүүн оролцож, 39 гишүүн зөвшөөрч, 76.5 хувийн саналаар санал дэмжигдлээ /10.25-11.25, Б.Батгэрэл/.

28.Төслийн 27.1 дэх хэсэгт “Барьцаалуулагч нь” гэсний дараа  “барьцааны зүйлийг зориулалт бусаар ашигласан,” гэж нэмэх саналыг дээрх гишүүд гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 51 гишүүн оролцож, 43 гишүүн зөвшөөрч, 84.3 хувийн саналаар санал дэмжигдлээ.

29.Төслийн  28.1 дэх хэсгийн “Гэрээнд өөрөөр заагаагүй бол” гэсний дараа  “гэнэтийн буюу давагдашгүй хүчин зүйлийн улмаас” гэж нэмэх саналыг дээрх гишүүд гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 51 гишүүн оролцож, 44 гишүүн зөвшөөрч, 86.3 хувийн саналаар санал дэмжигдлээ.

30.Төслийн 38.2 дахь хэсгийг дараахь байдлаар өөрчлөх: 

“38.2.Хэрэв өмнөх барьцаалагч давуу эрхээ эдлээгүй бол барьцааны зүйлээс өөрийн шаардлагыг тэргүүн ээлжинд хангуулах эрх нь дараагийн барьцаалагчид шилжинэ.” гэсэн саналыг дээрх нэр бүхий гишүүд гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 50 гишүүн оролцож, 38 гишүүн зөвшөөрч, 76.0 хувийн саналаар санал дэмжигдлээ.

31.Төслийн 39 дүгээр зүйлийг дараахь байдлаар өөрчлөх: 

“39 дүгээр зүйл. Шаардах эрхийг шилжүүлэх
“39.1.Барьцаалагч нь шаардах эрхийг  шилжүүлэхэд Иргэний хуулийн 123 дугаар зүйлийг баримтална.” гэж гишүүд санал гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 50 гишүүн оролцож, 43 гишүүн зөвшөөрч, 86.0 хувийн саналаар санал дэмжигдлээ.

32.Төслийн дараахь агуулгатай 40.7 дахь хэсгийг хасах:
“40.7.Бусдад шилжүүлэхийг хориглосон барьцаалбарыг шилжүүлсэн бичилт хүчин төгөлдөр бус байна.” гэж дээрх нэр бүхий гишүүд санал гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 50 гишүүн оролцож, 40 гишүүн зөвшөөрч, 80.0 хувийн саналаар санал дэмжигдлээ.

33.Төслийн 45.4.2-ын “бүртгүүлбэл зохих” гэсний дараа “үл хөдлөх эд хөрөнгө болох” гэж нэмэх; гэж дээрх нэр бүхий гишүүд санал гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 50 гишүүн оролцож, 42 гишүүн зөвшөөрч, 84.0 хувийн саналаар санал дэмжигдлээ.

34.Төслийн 46.1-ийн “Барьцаалагч, барьцаалуулагч нар” гэсний дараа  “энэ хуулийн 11.2 т зааснаар” гэж нэмэх саналыг дээрх нэр бүхий гишүүд санал гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 50 гишүүн оролцож, 45 гишүүн зөвшөөрч, 90.0 хувийн саналаар санал дэмжигдлээ.

УИХ-ын чуулганы ажиллагаатай Төв аймгийн Баян сумын дунд сургуулийн 1972 оны төгсөгчид ирж танилцаж байгаа юм байна. Дондог гишүүний урилгаар. Баяр хүргэе. Мөн та бүхнээр дамжуулаад Төв аймгийн БАян сумын ард иргэдэд удахгүй болох гэж байгаа Ардын хувьсгалын их ойн баярын мэндчилгээг урьдчилан дэвшүүлье. /УИХ-ын гишүүд алга ташив/

35.Төслийн дараахь агуулгатай 46.2 дахь хэсгийг хасах:
“46.2.Энэ хуулийн 46.1-д заасан гэрээг бичгээр байгуулж, нотариатаар гэрчлүүлнэ.” гэсэн саналыг гишүүд гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 48 гишүүн оролцож, 45 гишүүн зөвшөөрч, 93.8 хувийн саналаар санал дэмжигдлээ.

36.Төслийн 47 дугаар зүйлийн гарчигийн “шүүхээс гадуур” гэсний дараа  “дуудлага худалдаагаар” гэж нэмэх талаар дээрх нэр бүхий гишүүд санал гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 48 гишүүн оролцож, 34 гишүүн зөвшөөрч, 70.8 хувийн саналаар санал дэмжигдлээ.

37.Төслийн 47.1 дэх хэсгийг дараахь байдлаар өөрчлөх: 

“47.1.Барьцааны зүйлийг шүүхээс гадуур дуудлага худалдаагаар худалдах ажиллагааг барьцаалагч, барьцаалуулагчийн харилцан тохиролцож сонгосон, ийнхүү тохиролцоогүй бол барьцаалагчийн сонгосон үл хөдлөх эд хөрөнгө худалдах асуудлаар мэргэшсэн, хөндлөнгийн хуулийн этгээд гэрээний үндсэн дээр зохион байгуулна.” гэж дээрх нэр бүхий гишүүд санал гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 45 гишүүн оролцож, 40 гишүүн зөвшөөрч, 88.9 хувийн саналаар санал дэмжигдлээ.

38.Төслийн 47.2 дахь хэсгийг дараахь байдлаар өөрчлөх: 

“47.2.Дуудлага худалдааны анхны үнийг Иргэний хуулийн 177.1-д заасны дагуу тогтооно.” гэж дээрх нэр бүхий гишүүд санал гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 45 гишүүн оролцож, 44 гишүүн зөвшөөрч, 97.8 хувийн саналаар санал дэмжигдлээ.

39.Төслийн 47 дугаар зүйлд дараахь агуулгатай 47.10 дахь хэсэг нэмэх:

“47.10. Энэ хуулийн 47.5.2-т заасан шалтгаанаар дуудлага худалдааг дахин явуулах анхны үнэ нь энэ хуулийн 47.2-т заасан үнэ  байна.” гэж дээрх нэр бүхий гишүүд санал гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 45 гишүүн оролцож, 41 гишүүн зөвшөөрч, 91.1 хувийн саналаар санал дэмжигдлээ.

 
40.Төслийн дараахь агуулгатай 48.2 дахь хэсгийг хасах:

“48.2.Дуудлага худалдааны анхны үнийг энэ хуулийн 47.2-т заасны дагуу тогтооно.” гэж дээрх нэр бүхий гишүүд санал гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 44 гишүүн оролцож, 41 гишүүн зөвшөөрч, 93.2 хувийн саналаар санал дэмжигдлээ.

41.Төслийн 49.2 дахь хэсэгт “барьцаалуулагчийн эрх үүрэг шилжинэ” гэснийг “түүний гүйцэтгэсэн үүргийн хэмжээгээр барьцаалуулагчийн эрх шилжинэ.” гэж нэмэх саналыг дээрх нэр бүхий гишүүд гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 44 гишүүн оролцож, 39 гишүүн зөвшөөрч, 88.6 хувийн саналаар санал дэмжигдлээ.

42.Төслийн  52.1 дэх хэсгийг дараахь байдлаар өөрчлөх: 

“52.1.Барьцаалуулагч энэ хуулийн 46.1-д заасны дагуу худалдах-худалдан авах гэрээ  байгуулсан, эсхүл тухайн барьцааны зүйлийг шүүхийн журмаар болон шүүхээс гадуур дуудлага худалдаагаар худалдсан, энэ хуулийн 51 дүгээр зүйлд заасан бүртгэл хийснээр барьцааны гэрээ, барьцааны зүйлийн тухайд барьцаалагчийн эдлэх бүх эрх, барьцааны гэрээ байгуулснаас хойш барьцааны зүйлийн  тухайд үүсч бүртгүүлсэн гуравдагч этгээдийн бүх эрх тус тус дуусгавар болно.” гэж дээрх нэр бүхий гишүүд санал гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 44 гишүүн оролцож, 39 гишүүн зөвшөөрч, 88.6 хувийн саналаар санал дэмжигдлээ.

 43.Төслийн 55.2-ын “шаардлагатай газрын хэсгийг” гэсний дараа “Иргэний хуулийн 151 дүгээр зүйлд зааснаар” гэж нэмэх саналыг дээрх нэр бүхий гишүүд гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 44 гишүүн оролцож, 39 гишүүн зөвшөөрч, 88.6 хувийн саналаар санал дэмжигдлээ.

44.Төслийн 
55.3-ын “барьцаалагч, барьцаалуулагчийн хооронд” гэснийг “барьцаалуулагч, барилга байгууламж өмчлөгчийн хооронд” гэж өөрчлөх саналыг дээрх нэр бүхий гишүүд гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 45 гишүүн оролцож, 37 гишүүн зөвшөөрч, 82.2 хувийн саналаар санал дэмжигдлээ.


45.Төслийн дараахь агуулгатай 58.1 дэх хэсгийг хасах: 

“58.1.Барьцааны зүйл болох газрыг албадан дуудлага худалдаагаар худалдан борлуулж худалдсан үнээс төлбөрийг гаргуулна.” гэсэн саналыг дээрх нэр бүхий гишүүд гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 45 гишүүн оролцож, 39 гишүүн зөвшөөрч, 86.7 хувийн саналаар санал дэмжигдлээ.

46.Төслийн  58.6.2  дахь заалтыг дараахь байдлаар өөрчлөх: 

“58.6.2. барьцаалагч эсхүл барьцаалуулагчийг” гэснийг “барьцаалагчийг” гэж өөрчлөх саналыг дээрх нэр бүхий гишүүд гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 44 гишүүн оролцож, 38 гишүүн зөвшөөрч, 86.4 хувийн саналаар санал дэмжигдлээ.

47.Төсөлд шинээр 55 дугаар зүйл нэмэх:

 
“55 дугаар зүйл. Зориулалтын зээлийн хөрөнгөөр олж авсан газрын  барьцаа 

55.1.Хууль, гэрээнд өөрөөр заагаагүй бол банк, зээлийн эрх бүхий хуулийн этгээдийн  зориулалтын зээлийн хөрөнгөөр олж авсан газрын хувьд зээлдэгчийн  өмчлөх  эрхийг улсын бүртгэлд бүртгэснээр барьцааны эрх үүсэх бөгөөд энэ тохиолдолд банк, зээлийн үйл ажиллагаа эрхлэх эрх бүхий хуулийн этгээд нь барьцаалагч байна.” гэсэн саналыг дээрх нэр бүхий гишүүд гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 44 гишүүн оролцож, 39 гишүүн зөвшөөрч, 88.6 хувийн саналаар санал дэмжигдлээ.

48.Төсөлд дараахь агуулгатай 60 дугаар зүйл нэмэх:

“60 дугаар зүйл, Банк, зээлийн үйл ажиллагаа эрхлэх эрх бүхий хуулийн этгээдийн  зээлийн хөрөнгөөр олж авсан орон сууцны байшин, сууцыг барьцаалах 

60.1.Хууль, гэрээнд өөрөөр заагаагүй бол банк, зээлийн үйл ажиллагаа эрхлэх эрх бүхий хуулийн этгээдийн зориулалтын зээлийн хөрөнгөөр буюу түүний оролцоотойгоор олж авсан, барьсан орон сууцны байшин, сууцыг өмчлөх  зээлдэгчийн  өмчлөх  эрхийг улсын бүртгэлд бүртгэснээр барьцааны эрх үүсэх бөгөөд энэ тохиолдолд банк, зээлийн үйл ажиллагаа эрхлэх эрх бүхий хуулийн этгээд нь барьцаалагч байна.” гэсэн саналыг дээрх нэр бүхий гишүүд гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 44 гишүүн оролцож, 39 гишүүн зөвшөөрч, 88.6 хувийн саналаар санал дэмжигдлээ.

49.Төслийн 61 дүгээр зүйлийг дараахь байдлаар өөрчлөх:

“61 дүгээр зүйл. Хэрэглэгчийн эрхийг хамгаалах 

61.1.Орон сууц худалдан авах, орон сууцны нөхцөлөө сайжруулах зорилгоор орон сууц барьцаалсан бол барьцаалагч нь барьцаалуулагчид дараахь мэдээллийг бичгээр өгч, тайлбарлах үүрэгтэй: 



61.1.1.барьцаалагч, түүнийг төлөөлөх этгээдийн нэр, хаяг;



61.1.2.зээлийн зориулалт;



61.1.3.зээлийг буцаан төлөх хугацаа, төлбөрийн хэмжээ, хэсэгчлэн төлөх бол ийнхүү хэсэгчлэн төлөх хугацаа, хэмжээ, зээлийн үндсэн өр болон хүүгийн хуваарилалт, төлөх газар, төлбөр хийх арга;



61.1.4.хувьсах хүүтэй зээлийн хувьд зээлийн хүүгийн өөрчлөлтийг тодорхойлох томъёо, өөрчлөлтийн давтамж;



61.1.5.хууль тогтоомжид заасны дагуу зээл авагчийн төлбөл зохих зээлтэй холбоотой даатгалын шимтгэл, нотариатын болон бүртгэлийн хураамж, бусад зардал;



61.1.6.зээл авагч зээлийн үндсэн өр болон түүний хүүг бүхэлд нь буюу тэдгээрийн хэсгийг урьдчилан төлөх боломжтой эсэх, хэрэв боломжтой бол ийнхүү урьдчилан төлөхтэй холбоотой нөхцөл;



61.1.7.зээлийг хугацаанд нь төлөөгүй тохиолдолд  барьцааны зүйлийг алдаж болох тухай болон, тухайн эд хөрөнгөөс үүргийн гүйцэтгэлийг хангуулах үе шаттай арга хэмжээ;

 

61.1.8. барьцааны гэрээний нөхцөл, барьцааны зүйлийг ашиглах, захиран зарцуулах талаар тавих хязгаарлалт, эд хөрөнгийг хадгалж хамгаалах, гэрээнд заасан бол даатгуулах үүрэг.

61.2.Энэ зүйлийн 61.1-д заасан мэдээллийг өгөх журам, маягтыг Монголбанк,  Санхүүгийн зохицуулах хороо батлах бөгөөд уг журмыг зөрчсөн бол мэдээлэл өгөөгүй гэж үзнэ.“ гэсэн саналыг дээрх нэр бүхий гишүүд гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 44 гишүүн оролцож, 37 гишүүн зөвшөөрч, 84.1 хувийн саналаар санал дэмжигдлээ.

Хоёр. Иргэний хуульд нэмэлт, өөрчлөлт оруулах тухай хуулийн төслийн талаар
1.Төслийн 4 дүгээр зүйлийн “Иргэний хуулийн ”  гэсний дараа “156.2 дахь хэсгийн “нотариатаар гэрчлүүлж” гэж нэмэх саналыг дээрх нэр бүхий гишүүд гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 44 гишүүн оролцож, 37 гишүүн зөвшөөрч, 84.1 хувийн саналаар санал дэмжигдлээ.

2.Төслийн 5 дугаар зүйлийн “156 дугаар зүйлийн 2 дахь хэсэг” мөн “165 дугаар зүйлийн 6 дахь хэсэг” гэснийг тус тус хасах саналыг дээрх нэр бүхий гишүүд гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 43 гишүүн оролцож, 33 гишүүн зөвшөөрч, 76.7 хувийн саналаар санал дэмжигдлээ.

 
Гурав. Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуульд дараахь өөрчлөлт оруулах
 
1.Төслийн 1 дүгээр зүйлийн 1 дэх заалт:

1 дүгээр зүйл.Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд  дарахь агуулгатай 29.5 дахь хэсэг нэмсүгэй: 

1/ 29 дүгээр зүйлийн 5 дахь хэсэг: 

“5.Иргэн, хуулийн этгээдэд олгосон зээлийн үүргийн гүйцэтгэлийг хангаж  үл хөдлөх эд хөрөнгө, түүнтэй холбоотой эрхийн барьцааны гэрээ байгуулсан тохиолдолд  зээлдэгч Үл хөдлөх эд хөрөнгө барьцаалах тухай хуульд заасан журмаар барьцаалбар үйлдэж болно.” гэсэн саналыг дээрх нэр бүхий гишүүд гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 43 гишүүн оролцож, 38 гишүүн зөвшөөрч, 88.4 хувийн саналаар санал дэмжигдлээ.

   
2.Төслийн 1 дүгээр зүйлийн 2 дахь заалт дээрх хуульд 29 дүгээр зүйлийн 6 дахь хэсэг нэмэх: 


2/ 29 дүгээр зүйлийн 6 дахь хэсэг. 

“6.Талууд гэрээнд заасан болон барьцааны зүйлийг Үл хөдлөх эд хөрөнгийн  барьцааны тухай хуульд заасан журмаар  шүүхээс гадуур худалдан борлуулна.” гэсэн саналыг дээрх нэр бүхий гишүүд гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 43 гишүүн оролцож, 39 гишүүн зөвшөөрч, 90.7 хувийн саналаар санал дэмжигдлээ.

3.Төслийн 2 дугаар зүйл. Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн ажиллагааны тухай хуулийн 2 дугаар зүйлийн “Банкны хууль” гэсний дараа “, Үл хөдлөх эд хөрөнгийн барьцааны тухай хууль” гэж нэмсүгэй.” гэсэн саналыг дээрх нэр бүхий гишүүд гаргасныг Байнгын хороо дэмжжээ. Дэмжье гэсэн санал хураалт явуулъя.

Санал хураалтанд 43 гишүүн оролцож, 38 гишүүн зөвшөөрч, 88.4 хувийн саналаар санал дэмжигдлээ.

Одоо энэ хуулийн төслийг эцсийн хэлэлцүүлэгт бэлтгүүлэхээр Эдийн засгийн байнгын хороо болон Хууль зүйн байнгын хороонд шилжүүлье. 

Нэлээд их олон санал хураалт явагдлаа. Энийг сайн хараарай. Ялангуяа манай Тамгын газрын хуульчид, Байнгын хорооны албадууд их сайн хар. Маш олон санал гарч байгаа. Нэлээд том хууль байгаа юм. 

Гишүүд ээ, үдээс хойш нэлээд олон хуулийн төслүүд нэмж өргөн барьсан байна. Үдээс хойш байнгын хороодыг хуралдуулах уу? Засгийн газрын цаг гээд түрүүнд гишүүдийн оруулаад байсан саналуудыг үдээс хойш Байнгын хороод хэлэлцэх бололцоотой юу? Тамгын газар. Байнгын хороо хуралдах хороо байна уу? Тэгвэл үдээс хойш Байнгын хороодоо хуралдуулаад энэ чуулганаар орох үндсэн асуудлуудын юм Байнгын хороод, ажлын хэсгүүд дээр хоцроод байна. Тийм учраас ажлын хэсэг, Байнгын хороодыг хуралдуулахаар тохирчих уу? за тэгье. Тэгвэл заавал Засгийн газрын цагаар асуудал хэлэлцэнэ гэхээ болиод Байнгын хороо, ажлын хэсгүүдийг жич зарлана. Гишүүд Байнгын хорооны хуралдаанд оролцъя. Тэгж тохирлоо, өнөөдрийн чуулганы ажиллагаа хэлэлцэх асуудлаа амжилттай дууслаа. Завсарласныг мэдэгдье. 


Соронзон хальснаас буулгасан:

